Монгол Улсын Их Хурлын 2006 оны намрын ээлжит чуулганы 11 дүгээр сарын 17-ны өдөр /Баасан гараг/-ийн нэгдсэн хуралдаан 10 цаг 20 минутад УИХ-ын чуулганы нэгдсэн хуралдааны танхимд эхлэв.

УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 51 гишүүн ирж 67.1 хувийн ирцтэй байв.


Чөлөөтэй: Б.Батбаяр, Ц.Баярсайхан, Б.Жаргалсайхан, С.Ламбаа, Д.Лүндээжанцан, Ж.Наранцацралт, Л.Одончимэд, У.Хүрэлсүх, М.Энхболд, Ө.Энхтүвшин .


Өвчтэй: Ц.Батаа, Б.Бат-Эрдэнэ, М.Зоригт, Я.Санжмятав, Д.Тэрбишдагва.


Тасалсан: Р.Амаржаргал, Р.Бадамдамдин, Н.Батбаяр, Э.Бат-Үүл, Д.Бат-Эрдэнэ, Л.Гантөмөр, Б.Мөнхтуяа, Р.Нямсүрэн, Ц.Шаравдорж, Р.Эрдэнэбүрэн.


Нэг. “Боловсролын тухай, Дээд боловсролын тухай, Бага, дунд боловсролын тухай хуулиудад нэмэлт өөрчлөлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Боловсрол, соёл, шинжлэх ухааны дэд сайд С.Төмөр-Очир, Төрийн нарийн бичгийн дарга Б.Мишигжав, Ерөнхий боловсролын газрын дарга Г.Батболд, Төрийн захиргаа, удирдлагын газрын дарга Л.Цэдэвсүрэн, мэргэжилтэн Р.Мөнхжаргал, МУИС-ийн багш Г.Эрдэнэбат, Улсын Их Хурлын Тамгын газрын зөвлөх Д.Одсүрэн, Нийгмийн бодлого, боловсрол, соёл, шинжлэх ухааны байнгын хорооны референт Ц.Чимэдрэгзэн нарын бүрэлдэхүүнтэй ажлын хэсэг байлцав.


Хуулийн төслийн талаархи Нийгмийн бодлого, боловсрол, соёл, шинжлэх ухааны байнгын хорооны дүгнэлтийг УИХ-ын гишүүн Б.Эрдэнэсүрэн танилцуулав. 


Дүгнэлттэй холбогдуулан УИХ-ын гишүүн Ж.Гүррагчаа, Г.Адъяа, Ц.Сүхбаатар, Р.Буд, З.Энхболд, Р.Раш, С.Баярцогт, Р.Гончигдорж, С.Оюун, Г.Батхүү, Х.Баттулга нар асуулт асууж, УИХ-ын гишүүн А.Цанжид, Б.Эрдэнэсүрэн, Т.Ганди, А.Бакей, Боловсрол, соёл, шинжлэх ухааны дэд сайд С.Төмөр-Очир нар хариулав.


УИХ-ын гишүүн З.Энхболд, С.Баярцогт, Р.Гончигдорж нар саналаа хэлэв.

УИХ-ын дарга Ц.Нямдорж УИХ-ын гишүүдийг цагтаа ажилдаа ирж байхыг анхааруулж сонгогчдын өмнө хүлээсэн хариуцлага, төрийн өмнө хүлээсэн үүргээ биелүүлэхийг зориуд цохон тэмдэглэв. 

Ц.Нямдорж: Нийгмийн бодлого, боловсрол, соёл, шинжлэх ухааны байнгын хорооноос дэмжигдсэн саналуудаар санал хураалт явуулъя.


1. УИХ-ын гишүүдийн төслийн 1 дүгээр зүйлийн 3/ буюу хуулийн 8 дугаар зүйлд нэмж орох 8.2 дахь хэсгийн “ хөдөлмөр эрхлэх ур чадварт сургах” гэснийг хасах гэсэн УИХ-ын гишүүн Ч.Авдай, Б.Эрдэнэсүрэн нарын гаргасан,  Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

30


Татгалзсан

12


Бүгд


42


71.4 хувийн саналаар дэмжигдлээ.


2. Мөн төслийн 2 дугаар зүйлийн хуулийн 11.2-т оруулах өөрчлөлтийг дараахь байдлаар өөрчлөн найруулах:


“11.2. Боловсролын стандарт нь суралцагчийн зайлшгүй эзэмшсэн байвал зохих боловсролын агуулгын түвшин, түүний үнэлгээ, багшийн мэргэжлийн түвшин, сургалтын орчинд тавигдах үндсэн шаардлагыг тодорхойлно.” гэсэн УИХ-ын гишүүн Т.Ганди, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

36


Татгалзсан

6


Бүгд


42


85.7 хувийн саналаар дэмжигдлээ.


3. Засгийн газрын төслийн 2 дугаар зүйлийн “12.2-т “Боловсролын байгууллага ногдол ашиг хуваарилахгүй” гэснийг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

34


Татгалзсан

6


Бүгд


40


85.0 хувийн саналаар  дэмжигдлээ.


4. Мөн төслийн 5 дугаар зүйлийн “15.1, 20.1, 28.1.12, 34.1-ийн “коллеж” гэснийг хассугай” гэснийг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

32


Татгалзсан

8


Бүгд


40


80.0 хувийн саналаар дэмжигдлээ.


5. Мөн төслийн 4 дүгээр зүйлийн “20.1-ийн … “ерөнхий боловсролын сургууль, цэцэрлэгт аймаг, нийслэлийн боловсролын газар, дүүргийн боловсролын хэлтэс” гэснийг “ерөнхий боловсролын сургууль, цэцэрлэгт аймаг, нийслэлийн боловсролын газрын дүгнэлтийг үндэслэн аймаг, нийслэлийн Засаг дарга” гэж өөрчлөх гэсэн УИХ-ын гишүүн Т.Ганди, Ц.Сүхбаатар, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Дээрх саналтай холбогдуулан УИХ-ын гишүүн Б.Эрдэнэсүрэн, ажлын хэсгээс Д.Одсүрэн нар тайлбар хийв.

Зөвшөөрсөн

22


Татгалзсан

19


Бүгд


41


53.7 хувийн саналаар дэмжигдлээ.

6. УИХ-ын гишүүдийн төслийн 1 дүгээр зүйлийн 6/ буюу хуулийн 21 дүгээр зүйлд нэмж орох 21.4 дэх хэсгийн “тусгай зөвшөөрөл олгох эрх бүхий байгууллага” гэснийг “боловсролын асуудал эрхэлсэн төрийн захиргааны төв байгууллага” гэж өөрчлөх гэсэн УИХ-ын гишүүн С.Ламбаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

34


Татгалзсан

6


Бүгд


40


85.0 хувийн саналаар дэмжигдлээ.

7. Мөн төслийн 3 дугаар зүйлийн 2/ буюу хуулийн 24.1.1 дэх заалтыг өөрчлөн найруулах заалтыг “аттестатчиллын үнэлгээ, мэргэжлийн хяналтын байгууллагын дүгнэлтээр боловсролын стандарт зөрчсөн, норм, норматив, сургалт эрхлэх тусгай зөвшөөрлийн нөхцөл, шаардлага хангаагүй болох нь тогтоогдсон” гэж өөрчлөх гэсэн УИХ-ын гишүүн Д.Дондог, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

36


Татгалзсан

3


Бүгд


39


92.3 хувийн саналаар дэмжигдлээ.

8. Засгийн газрын төслийн 1 дүгээр зүйлийн 5/ буюу хуулийн 27 дугаар зүйлд нэмж орох 27.3 дахь хэсгийн “ажиллаж болно” гэснийг “ажиллана” гэж өөрчлөх гэсэн УИХ-ын гишүүн Т.Ганди, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

36


Татгалзсан

3


Бүгд


39


92.3 хувийн саналаар дэмжигдлээ.

9. Мөн төслийн 1 дүгээр зүйлийн 7/ буюу хуульд нэмж орох 281 дугаар зүйлийн 281.1.2 дахь заалтыг “ерөнхий боловсролын сургууль, цэцэрлэг байгуулах тусгай зөвшөөрөл олгох эсэх талаар дүгнэлт гаргаж Засаг даргад санал болгох” гэж өөрчлөн найруулах гэсэн УИХ-ын гишүүн С.Ламбаа, Ч.Раднаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.


Зөвшөөрсөн

30


Татгалзсан

9


Бүгд


39


76.9 хувийн саналаар дэмжигдлээ.

10. Мөн төслийн 1 дүгээр зүйлийн 7/ буюу хуульд нэмж орох 281.1.3 дахь заалтыг “багш, суралцагчийн хөдөлмөрийг бодитой үнэлж, шагнаж урамшуулах, нийгмийн баталгааг сайжруулахад дэмжлэг үзүүлэх” гэж өөрчлөн найруулах гэсэн УИХ-ын гишүүн А.Бакей, Т.Ганди нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

33


Татгалзсан

6


Бүгд


39

84.6 хувийн саналаар дэмжигдлээ.

11. Мөн төслийн 1 дүгээр зүйлийн 7/ буюу хуульд нэмж орох 281.1.4 дэх заалтын “захиргааны” гэснийг хасах гэсэн УИХ-ын гишүүн А.Бакей, Т.Ганди нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

33


Татгалзсан

6


Бүгд


39

84.6 хувийн саналаар дэмжигдлээ.

12. Мөн төслийн 1 дүгээр зүйлийн 7/ буюу хуульд нэмж орох 281.1.7 дахь заалтыг хуулийн 30.1.13 дахь заалт болгон шилжүүлэх гэсэн УИХ-ын гишүүн С.Ламбаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

32


Татгалзсан

7


Бүгд


39

82.1 хувийн саналаар дэмжигдлээ.

13. Мөн төслийн 1 дүгээр зүйлийн 7/ хуульд нэмж орох 281 дугаар зүйлд  “орон нутгийн өмчийн ерөнхий боловсролын сургууль, цэцэрлэгийн захирал, эрхлэгчийг сонгон шалгаруулах ажлыг зохион байгуулах” гэсэн 281.1.7 дахь заалт нэмэх гэсэн УИХ-ын гишүүн С.Ламбаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

35


Татгалзсан

4


Бүгд


39

89.7 хувийн саналаар дэмжигдлээ.

14. УИХ-ын гишүүдийн төслийн 3 дугаар зүйлийн 3/ буюу хуулийн 28.1.8 дахь заалтыг өөрчлөн найруулах заалт болон Засгийн газрын төслийн 2 дугаар зүйлийн 28.1.8-д нэмэлт оруулах заалтуудыг нэгтгэж, дараахь байдлаар өөрчлөн найруулах:


“28.1.8.боловсролын стандарт, тогтоосон норм, нормативыг хэрхэн хэрэгжүүлж байгааг тогтоох зорилгоор их, дээд сургууль, коллеж, мэргэжлийн сургалт, үйлдвэрлэлийн төвийг аттестатчлах, цэцэрлэг, ерөнхий боловсролын сургуулийг аттестатчлах ажлыг мэргэжлийн удирдлагаар хангах” гэсэн УИХ-ын гишүүн С.Ламбаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

33


Татгалзсан

6


Бүгд


39

84.6 хувийн саналаар дэмжигдлээ.

15. УИХ-ын гишүүдийн төслийн 3 дугаар зүйлийн 4/ буюу хуулийн 28.1.12 дахь заалтыг өөрчлөн найруулах заалт болон Засгийн газрын төслийн 4 дүгээр зүйлийн 28.1.12-т өөрчлөлт оруулах заалтуудыг нэгтгэж, дараахь байдлаар өөрчлөн найруулах 

“28.1.12.төрийн өмчит их, дээд сургууль, коллеж, мэргэжлийн сургалт, үйлдвэрлэлийн төв, улсын хэмжээнд үйлчилгээ үзүүлдэг ерөнхий боловсролын сургуулийн захирлыг сонгон шалгаруулалтын дүнг үндэслэн томилох, чөлөөлөх” гэсэн УИХ-ын гишүүн Д.Дондог, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

36


Татгалзсан

3


Бүгд


39

92.3 хувийн саналаар дэмжигдлээ.

16. УИХ-ын гишүүдийн төслийн 1 дүгээр зүйлийн 7/ буюу хуулийн 28 дугаар зүйлд нэмж орох 28.1.15 дахь заалтыг “аймаг, нийслэлийн ажиллах хүчний хэрэгцээнд үндэслэн дээд боловсролын байгууллагад зохих журмын дагуу элссэн иргэдээс төрийн буцалтгүй тусламжаар суралцуулах оюутны тоог жил бүр аймаг, нийслэлээр тогтоож, гэрээний үндсэн дээр суралцуулах журам баталж, хэрэгжүүлэх” гэж өөрчлөн найруулах гэсэн УИХ-ын гишүүн Д.Дондог, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

34


Татгалзсан

5


Бүгд


39

87.2 хувийн саналаар дэмжигдлээ.

17. Засгийн газрын төслийн 1 дүгээр зүйлийн 6/ буюу хуульд нэмж орох 28.1.16 дахь заалтын “түгээх” гэсний өмнө “хэвлэх,” гэж нэмэх гэсэн УИХ-ын гишүүн А.Цанжид, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Дээрх саналтай холбогдуулан УИХ-ын гишүүн З.Энхболд асуулт асууж, УИХ-ын гишүүн Б.Эрдэнэсүрэн хариулав.

УИХ-ын дарга Ц.Нямдорж найрлага, үг үсгийн тал дээр сайн ажиллахыг ажлын хэсэг /Д.Одсүрэн/-т анхааруулав.
Зөвшөөрсөн

28


Татгалзсан

11


Бүгд


39

71.8 хувийн саналаар дэмжигдлээ.

18. Мөн төслийн 1 дүгээр зүйлийн 8/ буюу хуулийн 29 дүгээр зүйлд нэмж орох “Аймаг, нийслэлийн Иргэдийн Төлөөлөгчдийн Хурал нь орон нутгийн өмчийн сургалтын байгууллага байгуулах, өөрчлөх, татан буулгах асуудлыг боловсролын асуудал эрхэлсэн төрийн захиргааны төв байгууллагатай зөвшилцөн шийдвэрлэнэ.” гэсэн 29.2 дахь хэсгийг хасах гэсэн УИХ-ын гишүүн Д.Дондог, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Дээрх саналтай холбогдуулан УИХ-ын дарга Ц.Нямдорж тодруулж, УИХ-ын гишүүн Б.Эрдэнэсүрэн тайлбар хийв.

Зөвшөөрсөн

21


Татгалзсан

18


Бүгд


39

53.8 хувийн саналаар дэмжигдлээ.

19. Мөн төслийн 6 дугаар зүйлийн “30.1.3”-ыг хасч, төслийн 2 дугаар зүйлд “30.1.3-ын “асуудлыг” гэсний дараа ”аймаг, нийслэлийн боловсролын газрын дүгнэлтийг үндэслэн” гэж нэмэх гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Дээрх саналтай холбогдуулан УИХ-ын дарга Ц.Нямдорж тодруулж, УИХ-ын гишүүн Б.Эрдэнэсүрэн тайлбар хийв.

Зөвшөөрсөн

15


Татгалзсан

26


Бүгд


41


36.6 хувийн саналаар дэмжигдсэнгүй.

20. Мөн төслийн 6 дугаар зүйлийн “30.1.6”-г хасч, төслийн 2 дугаар зүйлд “30.1.6-гийн “сургууль” гэсний дараа ”цэцэрлэг” гэж нэмэх гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Дээрх саналтай холбогдуулан УИХ-ын дарга Ц.Нямдорж тодруулж, УИХ-ын гишүүн Т.Ганди, Б.Эрдэнэсүрэн нар тайлбар хийв.

Зөвшөөрсөн

20


Татгалзсан

21


Бүгд


41


48.8 хувийн саналаар дэмжигдсэнгүй.


21. Мөн төслийн 3 дугаар зүйлийн 3/ буюу хуулийн 39.6 дахь хэсгийг дараахь байдлаар өөрчлөн найруулах:

“39.6. Орой, эчнээ, албан бус хэлбэрээр иргэдэд бичиг үсгийн боловсрол олгох болон бага, суурь, бүрэн дунд боловсрол эзэмшүүлэхэд шаардагдах зардлыг улсын болон орон нутгийн төсвөөс санхүүжүүлнэ гэсэн УИХ-ын гишүүн А.Цанжид, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

35


Татгалзсан

6


Бүгд


41


85.4 хувийн саналаар дэмжигдлээ. 

22. УИХ-ын гишүүдийн төслийн 3 дугаар зүйлийн 8/ буюу хуулийн 39.7 дахь хэсгийг “Орон нутгийг мэргэжилтэй боловсон хүчнээр хангах, нийгэмд чухал хэрэгцээтэй мэргэжлээр мэргэжилтэн бэлтгэх, суралцагчийн авьяасыг дэмжих, орлого багатай болон хөгжлийн бэрхшээлтэй иргэдэд боловсрол эзэмших бололцоог олгох зорилгоор суралцагчид сургалтын төлбөрийн зээл, буцалтгүй тусламж олгох бөгөөд зээл, буцалтгүй тусламж олгох журмыг Засгийн газар тогтооно.” гэж өөрчлөн найруулах гэсэн УИХ-ын гишүүн А.Цанжид, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

33


Татгалзсан

8


Бүгд


41


80.5 хувийн саналаар дэмжигдлээ.


УИХ-ын дарга Ц.Нямдорж редакцийн найрлагыг нь их зөв хийж, гишүүдэд бүрэн эрхээ хэрэгжүүлэхэд нь Тамгын газар туслах хэрэгтэй шүү гэдгийг ажлын хэсэг /Д.Одсүрэн/-т анхааруулав.

23. Мөн төслийн 2 дугаар зүйлийн хуулийн 40.2 дахь хэсэгт нэмэлт оруулах заалт болон Засгийн газрын төслийн 3 дугаар зүйлийн 4/ буюу хуулийн 40.2 дахь хэсгийг өөрчлөн найруулах заалтуудыг нэгтгэж, дараахь байдлаар найруулах:

“40.2. Төрийн өмчит бүх шатны сургуулийн тогтмол зардал, ерөнхий боловсролын сургууль, мэргэжлийн сургалт, үйлдвэрлэлийн төвийн дотуур байрны нийт зардал, цэцэрлэгийн хүүхдийн хоолны зардлын зарим хэсэг, өмчийн хэлбэр харгалзахгүйгээр ерөнхий боловсролын албан болон албан бус сургалтад хамрагдаж байгаа нэг сурагчид ногдох сургалтын нормативт зардлыг улсын төсвөөс тус тус санхүүжүүлнэ” гэсэн УИХ-ын гишүүн Т.Ганди, С.Ламбаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

28


Татгалзсан

13


Бүгд


41


68.3 хувийн саналаар дэмжигдлээ.

24. Засгийн газрын төслийн 3 дугаар зүйлийн 4/ буюу хуулийн 40.3 дахь хэсгийг өөрчлөн найруулах заалтыг дараахь байдлаар өөрчлөх:

“40.3. Сургуулийн байршил, хэв шинж, суралцагчдын тоо болон мэргэжлийн чиглэл, хөгжлийн бэрхшээлтэй суралцагчдад шаардагдах нэмэлт зардлыг үндэслэн сургуулийн өмнөх, бага, дунд, мэргэжлийн боловсрол эзэмшүүлэхэд нэг суралцагчид ногдох хувьсах зардлын нормативыг Засгийн газар жил тутам сургууль бүрээр шинэчлэн тогтооно.” гэсэн УИХ-ын гишүүн С.Ламбаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

18


Татгалзсан

23


Бүгд


41


43.9 хувийн саналаар дэмжигдсэнгүй. 

25. Мөн төслийн 4 дүгээр зүйлийн “40.4.4-ийн ”сургууль, коллежид” гэснийг “сургуульд” гэж өөрчлөх” гэснийг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

26


Татгалзсан

14


Бүгд


40


65.0 хувийн саналаар дэмжигдлээ.

26. УИХ-ын гишүүдийн төслийн 1 дүгээр зүйлийн 11/ буюу хуулийн 42 дугаар зүйлд нэмж орох 42.7 дахь хэсэг болон Засгийн газрын төслийн 2 дугаар зүйлийн хуулийн 42.3 дахь хэсэгт нэмэлт оруулах заалтуудыг нэтгэж, дараахь байдлаар томъёолох:

“42.3. Цэцэрлэг, сургуулийн барилга байгууламж, сургалтын техник хэрэгсэл, тоног төхөөрөмж, хоол хүнсний зүйл болон суралцагчийн эрүүл ахуй, ариун цэвэр, аюулгүй байдлын норм, нормативыг холбогдох хууль тогтоомж, боловсролын стандартыг үндэслэн боловсрол, эрүүл мэндийн болон санхүүгийн асуудал эрхэлсэн төрийн захиргааны төв байгууллага хамтран баталж мөрдүүлнэ.” гэсэн УИХ-ын гишүүн С.Ламбаа, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

23


Татгалзсан

17


Бүгд


40


57.5 хувийн саналаар дэмжигдлээ.

27. УИХ-ын гишүүдийн төслийн 3 дугаар зүйлийн 9/ буюу хуулийн 43.1.5 дахь заалтыг өөрчлөн найруулах заалтыг “тухайн нутаг дэвсгэрийн онцлог, төвөөс алслагдсан байдлыг харгалзан багшид нэмэгдэл цалин, урамшил, бусад дэмжлэг үзүүлэх” гэж өөрчлөх гэсэн УИХ-ын гишүүн Б.Бат-Эрдэнэ, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

31


Татгалзсан

8


Бүгд


39


79.5 хувийн саналаар дэмжигдлээ.

28. Мөн төслийн 3 дугаар зүйлийн 9/ буюу хуулийн 43.1.4, 43.1.5, 43.1.6 дахь заалтыг өөрчлөн найруулах заалтуудын “хөдөөгийн” гэснийг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

23


Татгалзсан

16


Бүгд


39


59.0 хувийн саналаар дэмжигдлээ.

29. Засгийн газрын төслийн 1 дүгээр зүйлийн 13/ буюу хуулийн 43.2 дахь хэсэгт нэмж орох 43.2.9 дэх заалтын “төлөвшилдөө” гэснийг “спорт, урлагийн” гэж, “тэдний тогтоосон хэмжээ,” гэснийг “зохих” гэж тус тус  өөрчлөх гэсэн УИХ-ын гишүүн Б.Бат-Эрдэнэ, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

33


Татгалзсан

6


Бүгд


39


84.6 хувийн саналаар дэмжигдлээ.

30.  Мөн төслийн 3 дугаар зүйлийн 5/ буюу “суралцагчийн сурах, хөгжих, нийгмийн амьдралд оролцох эрх, эрүүл аюулгүй байдлыг хангах” гэсэн 44.2.5 дахь заалтыг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

25


Татгалзсан

14


Бүгд


39


64.1 хувийн саналаар дэмжигдлээ.

31. УИХ-ын гишүүдийн төслийн 1 дүгээр зүйлийн 14/ буюу “суралцагчийн эрх ашигт хамаарах асуудлаар сургалтын байгууллагаас гаргах дүрэм, журам боловсруулах, батлахад оролцох” гэсэн 45.1.8 дахь заалтыг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

21


Татгалзсан

18


Бүгд


39


53.8 хувийн саналаар дэмжигдлээ.

32. Мөн төслийн 1 дүгээр зүйлийн 15/ буюу хуулийн 48 дугаар зүйлд нэмж орох 48.2.6 дахь заалтын “задруулсан” гэсний дараа “, суралцагчаас хуульд заагаагүй төлбөр, хураамж авсан” гэж нэмэх гэсэн УИХ-ын гишүүн Т.Ганди, С.Ламбаа нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

32


Татгалзсан

7


Бүгд


39


82.1 хувийн саналаар дэмжигдлээ.

ХОЁР. Дээд боловсролын тухай хуульд нэмэлт, өөрчлөлт

             оруулах тухай хуулийн төслийн талаар

1. Төслийн 3 дугаар зүйлийн 1/ буюу  “Их сургууль нь шинжлэх ухааны хэд хэдэн чиглэлээр эрдэм шинжилгээний ажил болон бакалавр, магистр, докторын сургалт эрхэлдэг дээд боловсролын сургалтын байгууллага мөн.” гэсэн 4.2 дахь хэсгийг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

33


Татгалзсан

6


Бүгд


39


84.6 хувийн саналаар дэмжигдлээ.

2. Мөн зүйлийн 1/ буюу 4.3 дахь хэсгийг “Дээд сургууль нь шинжлэх ухааны тодорхой чиглэлээр судалгаа, шинжилгээний ажил явуулдаг, дипломын болон бакалаврын сургалт эрхэлдэг, сургалт-эрдэм шинжилгээний байгууллага байна. Дээд сургууль нь магистрын сургалт эрхэлж болно.” гэж өөрчлөх гэсэн УИХ-ын гишүүн С.Ламбаа, Ч.Содномцэрэн, Б.Эрдэнэсүрэн нарын гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

26


Татгалзсан

13


Бүгд


39


66.7 хувийн саналаар дэмжигдлээ.

3. Төслийн 4 дүгээр зүйлийн “5.5, 5.8, 8.1, 8.2, 8.4, 8.5, 11.1, 11.2, 13.2, 13.3, 13.5, 15.1, 18.1-ийн “сургууль, коллежийн” гэснийг “сургуулийн” гэж, 6.3, 6.4, 17.3-ын “сургууль, коллежид” гэснийг “сургуулийн” гэж өөрчлөх” гэснийг хасах гэсэн УИХ-ын гишүүн Б.Эрдэнэсүрэнгийн гаргасан, Нийгмийн бодлого, боловсрол, соёл, шинжлэх ухааны байнгын хороо дэмжсэн саналыг дэмжье.

Зөвшөөрсөн

33


Татгалзсан

7


Бүгд


40


82.5 хувийн саналаар дэмжигдлээ.

Уг асуудлыг 12 цаг 30минутад хэлэлцэж дуусав.


Хоёр. Монгол Улсын Төрөөс орон нутгийн хамгаалалтын талаар баримтлах бодлого батлах тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Зэвсэгт хүчний жанжин штабын нэгдүгээр орлогч дарга А.Ганбат, Аюулгүй байдал, гадаад бодлогын байнгын хорооны референт О.Баяраа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Батлан хамгаалахын сайд М.Сономпил, Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ж.Гүррагчаа  нар тус тус танилцуулав.

Төсөл санаачлагчийн илтгэл болон Байнгын хорооны дүгнэлттэй холбогдуулан УИХ-ын гишүүн С.Баярцогт, З.Энхболд нар асуулт асууж, Батлан хамгаалахын сайд М.Сономпил хариулж тайлбар хийв.

Хэлэлцэж буй асуудалтай холбогдуулан УИХ-ын гишүүдээс санал гараагүй болно.

Ц.Нямдорж: Монгол Улсын төрөөс орон нутгийн хамгаалалтын талаар баримтлах бодлого батлах тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн

30


Татгалзсан

10


Бүгд


40

7 5.0 хувийн саналаар дэмжигдлээ.

Тогтоолын төслийг хэлэлцэхээр шийдвэрлэж,  анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.

10 цаг 10 минутад Либерал дээд сургуулийн оюутнууд, 11 цаг 05 минутад Төв аймгийн 27 сумын Иргэдийн төлөөлөгчдийн хурлын нарийн бичгийн дарга, ажилтнууд,  11 цаг 38 минутад Багануур дүүргийн ахмадын төлөөлөгчид, 
11 цаг 58 минутад Булган аймгийн Гурванбулаг сумын Иргэдийн хурлын төлөөлөгчид, мөн Говь-Алтай аймгийн Тонхил сумын 10 жилийн сургуулийн багш нар УИХ-ын чуулганы нэгдсэн хуралдааны үйл ажиллагаатай тус тус танилцав. 

Хуралдаан 12 цаг 45 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

   БИЧГИЙН ДАРГА




В.ОЮУН
 


МОНГОЛ УЛСЫН ИХ ХУРЛЫН 2006 ОНЫ НАМРЫН ЭЭЛЖИТ 

ЧУУЛГАНЫ 11 ДҮГЭЭР САРЫН 17-НЫ ӨДӨР /БААСАН ГАРАГ/-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Нямдорж: 11 дүгээр сарын 17-ны нэгдсэн хуралдааны нээснийг мэдэгдье.

Засгийн газар, УИХ-ын нэр бүхий гишүүдээс санаачилсан “Боловсролын тухай, Дээд боловсролын тухай, Бага, дунд боловсролын тухай хуулиудад нэмэлт өөрчлөлт оруулах тухай хуулийн төсөл /анхны хэлэлцүүлэг/ хийнэ.


Монгол Улсын төрөөс орон нутгийн хамгаалалтын талаар баримтлах бодлогын тухай УИХ-ын тогтоолын төслийг хэлэлцэхээр бэлтгэж байна.


Хэлэлцэх асуудалтай холбогдуулж өөр саналтай гишүүн байгаа юү. Байхгүй байна.


Үдээс хойш өчигдөр Гансүх даргатай санал солилцож ойлголцсон. Засгийн газрын мэдээлэл өнөөдөр байхгүй. Энэ хоёр асуудлаа хурдан хэлэлцэж дуусаад Эдийн засгийн байнгын хороо, Төсвийн байнгын хороод хуралдаж мөнгөний бодлого, үндсэн чиглэл, төсөвтэй холбоотой асуудлуудаа өнөөдөр хэлэлцэнэ. Ирэх долоо хоногийн 2 дахь өдөр хүртэл бүлэг, байнгын хороод хуралдаад болж өгвөл 2 дахь өдөр Төсвийн хоёрдахь хэлэлцүүлэг хиймээр байна. Миний захирамжаар байгуулагдсан төсөв хэлэлцүүлэх ажлын хэсэг байгаа. Энэ ажлын хэсгийн нөхдүүд хагас, бүтэн сайн сууж ажиллаад ерөнхий төсвийнхөө гол асуудлууд дээр ойлголцох хэрэгтэй байх. 


Өчигдөр Ерөнхий сайд, Гансүх дарга, Идэвхтэн дарга З энэ асуудлаар санал солилцоод ажлын хэсгүүдээ хагас, бүтэн сайнаар ажиллуулж төсвөө хурдан хэлэлцүүлэх нөхцлийг хангая гэж ойлголцсон байгаа.


23, 24 хавьд Ерөнхий сайд гадаад айлчлалтай байгаа учраас Ерөнхий сайд байх хугацаанд, Сангийн сайд бас гарцаагүй явах шаардлага байгаа юм байна лээ. Энэ айлчлал болох хүртэл хугацаанд төсвөө ирэх 7 хоногт нэлээд шахаж урагшлуулах ийм шаардлага байгаа гэдэг дээр ярьсан байгааг гишүүддээ танилцуулъя.


Хэлэлцэх асуудалдаа оръё.


Боловсролын багц хуулиудад өөрчлөлт оруулах асуудлаар Нийгмийн бодлого, боловсрол, соёл, шинжлэх ухааны байнгын хорооны дүгнэлт гарсан Эрдэнэсүрэн гишүүн танилцуулна. Эрдэнэсүрэн гишүүнийг индэрт урьж байна.


Ирээгүй байгаа гишүүд хуралдаанд ирье.


УИХ-ын дарга, эрхэм гишүүд ээ.

Засгийн газраас 2005 оны 11 дүгээр сарын 22-ны өдөр Улсын Их Хуралд өргөн мэдүүлсэн Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай,  Бага, дунд боловсролын тухай хуульд нэмэлт, өөрчлөлт оруулах тухай, Боловсролын тухай хуулийг дагаж мөрдөх журмын тухай, Бага, дунд боловсролын тухай хуулийг дагаж мөрдөх журмын тухай, Газрын төлбөрийн тухай хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүдийг хэлэлцэх эсэх асуудлыг Улсын Их Хурлын 2005 оны 12 дугаар сарын 15-ны өдрийн нэгдсэн хуралдаанаар, Улсын  Их Хурлын гишүүн Б.Эрдэнэсүрэн, Ч.Авдай, А.Бакей, Д.Дондог, Т.Ганди, С.Ламбаа, Ч.Раднаа, Ч.Содномцэрэн, А.Цанжид, Р.Амаржаргал нараас өргөн мэдүүлсэн Боловсролын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Улсын Их Хурлын 2006 оны 10 дугаар сарын 5-ны өдрийн нэгдсэн хуралдаанаар тус тус хэлэлцэж, уг төслүүдийг анхны хэлэлцүүлэгт  бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Улсын Их Хурлын чуулганы нэгдсэн хуралдаанаас дээрх төслүүдийг нэгтгэж, анхны хэлэлцүүлэгт бэлтгэх чиглэл өгсний дагуу тус Байнгын хороо хууль санаачлагчдын төслүүдийг нэгтгэхдээ төслийн хэлэлцэх эсэх асуудлыг Байнгын хорооны болон нэгдсэн хуралдаанаар хэлэлцэх явцад Улсын Их Хурлын гишүүдээс гаргасан саналыг анхааралтай судлан үзсэн юм.

Байнгын хороо 2006 оны 10 дугаар сарын 18-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийж, Улсын Их Хурлын чуулганы нэгдсэн хуралдаанд дараахь санал, дүгнэлтийг оруулж байна:

Нэг. Боловсролын тухай хуульд нэмэлт, өөрчлөлт оруулах тухай хуулийн төслийн талаар

Засгийн газраас болон Улсын Их Хурлын нэр бүхий гишүүдээс санаачилсан хуулиудыг нэгтгэсэн төсөлд бага, суурь, бүрэн дунд боловсролыг албан бус сургалтын дүйцсэн хөтөлбөрөөр эзэмших, боловсролын байгууллага нь ашгийн төлөө байж болох, боловсролын сургалтын байгууллагыг байгуулах тусгай зөвшөөрөл олгоход бүрдүүлэх баримт бичигт тавигдах шаардлагыг тодорхой болгох, аттестатчиллын зорилгыг тодорхой болгож, зохих шаардлага хангаагүй нөхцөлд тусгай зөвшөөрлийг хүчингүй болгох, боловсролын удирдлагын байгууллагын эрх, үүргийг тодорхой болгох, боловсролын удирдах ажилтныг сонгон шалгаруулалтын үндсэн дээр томилох, суралцагчийн эрх ашгийг хамгаалах, багш, ажилтны ёс зүй, боловсролын байгууллагын санхүүжилтийг шийдвэрлэх зэрэг  асуудлыг тусгасан болно. 

Харин өргөн мэдүүлсэн дээрх төслүүдтэй холбогдуулан Улсын Их Хурлын гишүүн Б.Эрдэнэсүрэн, Ч.Авдай, С.Ламбаа, А.Бакей, Т.Ганди, Ц.Сүхбаатар, Д.Дондог, Ч.Раднаа, А.Цанжид, Б.Бат-Эрдэнэ, Ч.Содномцэрэн нараас дараахь агуулга бүхий зарчмын зөрүүтэй санал гаргасныг Байнгын хорооны хуралдаанд оролцсон гишүүд дэмжсэн юм. Үүнд:

1.Дээд боловсролын сургалтын байгууллага нь их сургууль, дээд сургууль, коллеж гэсэн ангилалтай байгаа тогтолцоог хэвээр нь үлдээх.

2.Боловсролын байгууллага нь ашгийн төлөө, ашгийн төлөө бус байж болохоор хуульчилж байгаатай холбогдуулан “Боловсролын байгууллага ногдол ашиг хуваарилахгүй” гэсэн Засгийн газрын төслийн холбогдох заалтыг хасах.

3.Ерөнхий боловсролын сургууль, цэцэрлэг байгуулах тусгай зөвшөөрлийг аймаг, нийслэлийн боловсролын газрын дүгнэлтийг үндэслэн аймаг, нийслэлийн Засаг дарга олгож байх.

4.Аттестатчиллын үнэлгээ, мэргэжлийн хяналтын байгууллагын дүгнэлтээр боловсролын стандарт зөрчсөн, норм, норматив, сургалт эрхлэх тусгай зөвшөөрлийн нөхцөл, шаардлага хангаагүй болох нь тогтоогдсон тохиолдолд боловсролын сургалтын байгууллага байгуулах тусгай зөвшөөрлийг олгосон байгууллага нь хүчингүй болгодог байх.

5.Орон нутгийн өмчийн ерөнхий боловсролын сургууль, цэцэрлэгийн захирал, эрхлэгчийг аймаг, нийслэлийн боловсролын газрын дүгнэлтийг үндэслэн аймаг, нийслэлийн Засаг дарга томилж байх, үүнтэй уялдан захирал, эрхлэгчийг сонгон шалгаруулах ажлыг аймаг, нийслэлийн боловсролын газар зохион байгуулж байх.

6.Төрийн өмчийн их, дээд сургууль, коллеж, мэргэжлийн сургалт, үйлдвэрлэлийн төв, улсын хэмжээнд үйлчилгээ үзүүлдэг ерөнхий боловсролын сургуулийн захирлыг боловсролын асуудал эрхэлсэн төрийн захиргааны төв байгууллага томилох бөгөөд ингэхдээ сонгон шалгаруулалтын дүнг үндэслэх. 

7.Боловсролын асуудал эрхэлсэн төрийн захиргааны төв байгууллага нь боловсролын стандарт, тогтоосон норм, нормативыг хэрхэн хэрэгжүүлж байгааг тогтоох зорилгоор их, дээд сургууль, коллеж, мэргэжлийн сургалт, үйлдвэрлэлийн төвийг аттестатчлах, аймаг, нийслэлийн боловсролын газраас цэцэрлэг, ерөнхий боловсролын сургуулийг аттестатчлах ажлыг мэргэжлийн удирдлагаар хангаж ажиллахаар өөрчлөлт оруулах.

8.Орон нутгийг мэргэжилтэй боловсон хүчнээр хангах, нийгэмд чухал хэрэгцээтэй мэргэжилтэн бэлтгэх, суралцагчийн авьяасыг дэмжих, орлого багатай болон хөгжлийн бэрхшээлтэй иргэдэд боловсрол эзэмших бололцоог олгох зорилгоор суралцагчид сургалтын төлбөрийн зээл, буцалтгүй тусламж олгохоор төслийн холбогдох заалтыг өөрчлөх.

9.Хүчин төгөлдөр дагаж мөрдөж байгаа хуулиар их, дээд, сургууль, коллежийн тогтмол зардал, ерөнхий боловсролын сургуулийн тогтмол болон дотуур байрны нийт зардал, өмчийн хэлбэр харгалзахгүйгээр цэцэрлэг, ерөнхий боловсролын сургуулийн нэг суралцагчид ногдох нормативт зардлыг улсын төсвөөс санхүүжүүлж байгааг өөрчилж, төрийн өмчийн бүх шатны сургуулийн тогтмол зардал, ерөнхий боловсролын сургууль, мэргэжлийн сургалт, үйлдвэрлэлийн төвийн дотуур байрны нийт зардал, цэцэрлэгийн хүүхдийн хоолны зардлын зарим хэсэг, өмчийн хэлбэр харгалзахгүйгээр ерөнхий боловсролын албан болон албан бус сургалтад хамрагдаж байгаа нэг сурагчид ногдох сургалтын нормативт зардлыг улсын төсвөөс санхүүжүүлэхээр өөрчлөлт оруулах.

Хоёр. Дээд боловсролын тухай хуульд нэмэлт, өөрчлөлт оруулах

тухай хуулийн төслийн талаар

Улсын Их Хурлын гишүүн Б.Эрдэнэсүрэн, С.Ламбаа, Ч.Содномцэрэн нарын саналаар “Их сургууль нь шинжлэх ухааны хэд хэдэн чиглэлээр эрдэм шинжилгээний ажил болон бакалавр, магистр, докторын сургалт эрхэлдэг дээд боловсролын сургалтын байгууллага мөн” гэсэн Дээд боловсролын тухай хуулийн 4.2 дахь хэсгийг өөрчлөн найруулах заалтыг төслөөс хасч, мөн хуулийн 4.3 дахь хэсгийг “дээд сургууль нь шинжлэх ухааны тодорхой чиглэлээр судалгаа, шинжилгээний ажил явуулдаг, дипломын болон бакалаврын сургалт эрхэлдэг, сургалт эрдэм шинжилгээний байгууллага байх бөгөөд магистрын сургалт эрхэлж болох”-оор өөрчлөх нь зүйтэй гэж үзсэн болно.

Боловсролын тухай, Дээд боловсролын тухай хуулиудад нэмэлт, өөрчлөлт оруулах тухай хуулийн төслүүдийн талаар санал хураалгах зарчмын зөрүүтэй саналын томъёоллыг Та бүхэнд тараасны зэрэгцээ  Засгийн газраас болон Улсын Их Хурлын гишүүдээс өргөн мэдүүлсэн төслүүдийг нэгтгэсэн төсөлд Байнгын хороогоор дэмжигдсэн зарчмын зөрүүтэй саналуудыг нэмж тусгасан хувилбарыг тараалаа. Хуулийн төслүүдийг нэгтгэх явцад ажлын хэсгээс төслийн зарим үг, өгүүлбэрийг найруулгын шинжтэй   засвар оруулахаар шийдвэрлэсэн болно.


Улсын Их Хурлын эрхэм гишүүд ээ, Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Боловсролын тухай хуулийг дагаж мөрдөх журмын тухай, Бага, дунд боловсролын тухай хуулийг дагаж мөрдөх журмын тухай, Газрын төлбөрийн тухай хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал,  дүгнэлт болон  зарчмын зөрүүтэй саналуудыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Ц.Нямдорж: За Эрдэнэсүрэн гишүүнд баярлалаа.


Байнгын хорооноос тодорхой саналууд гарсан. Саналуудаар санал хураагаад явчихъя даа. Асуулт хариулттай гишүүд байгаа юү. Гүррагчаа, Адъяа, Сүхбаатар, Буд, З.Энхболд, Раш, Баярцогт, Гончигдорж гишүүд. Оюун, Батхүү. За Оюун гишүүнээр таслая.


За Гүррагчаа гишүүн асуу.

Ж.Гүррагчаа: Ажлын хэсэг хариулах болов уу даа. Надад нэг ийм асуулт байгаа юмаа.

Бид чинь юм л болбол боловсрол, боловсролын системд чинь стандарт, аттестатчилал, норм, норматив гээд ингээд яриад байдаг л даа. Тэгэхээр би ингэж боддог байхгүй юү. Одоо манай орон чинь 2 сая гаруй хүнтэй. 200-гаад их, дээд сургуультай байгаа юм. Гэтэл үнэхээр тийм норм норматив байдаг юмуу, хэдэн хүнд их, дээд сургууль оногдож байдаг юм бэ. Энэ их дээд сургуулийн тоо дэндүү олон байгаа юм биш үү. Гэтэл боловсрол бүгдээрээ ийм сайн сайхан болчихвуу гэтэл ерөнхий боловсрол энэ талдаа хүрэлцээ бололцоо их муутай байгаа. Өнөөдөр та бүхэн хар. Улаанбаатар хотын 10 жилийн сургуулиуд З ээлжээр ажиллаж байна. Энэ мэтийг харсан чинь ерөнхий боловсролын сургууль дээр нэлээд бодлого, анхаарлаа төвлөрүүлж ажиллах ёстой юм биш үү нэгдүгээрт.

Хоёрдугаарт бид мэргэжилтэй боловсон хүчин, мэргэжлийн, дунд мэргэжлийн хүмүүс ийм хүмүүсээр их дутмаг байна. Мэргэжлийн сургалт үйлдвэрлэлийн төвүүдийг бий болгоё гэж ярьж байгаа. Тэгэхээр энэ норм,  норматив гэж ярьдаг юм чинь ямар нэгэн хэмжээгээр боловсролын системд үйлчилдэг бол энэ их дээд сургуулиудынхаа тоог багасгадаг юмуу. Одоо байгаа энэ хувийн болоод хувьсгалын олон их, дээд сургуулиудыг мэргэжилтэй, дунд мэргэжлийн улсуудыг бэлтгэдэг ийм болгож хувааж болохгүй юмуу. Энэ боловсролын байгууллага бол ерөнхий боловсролын сургуулиудын чиглэлээр ажиллаж болдоггүй юмуу. Ийм жишээ бий болж л дээ. Жишээлбэл ОХУ-ын зарим их, дээд сургуулиудад бараг цэцэрлэгээс нь аваад өөрийнхөө шугамаар бэлтгэж байна. Тэр сургууль, цэцэрлэгтэй, дэргэдээ бага сургуультай, дунд сургуультай, коллежтой. Дараа нь дээд боловсрол олгодог. Тэгэхээр манай их, дээд сургуулиуд, хувийн сургуулиуд даа ялангуяа ийм чиглэл рүү орохгүй юмуу. Ингэвэл улс орны ачааллыг хөнгөлж, ард иргэдэд шаардлагатай байгаа ерөнхий боловсролын сургуулиудын ачааллыг хөнгөлөхөд их хэрэг болох юм бишүү гэсэн асуултыг тавьмаар байна. Баярлалаа.

Ц.Нямдорж: За хэн хариулах вэ  Эрдэнэсүрэн гишүүн үү.

Б.Эрдэнэсүрэн: Бид нар хуваагаад хариулъя.

 Ц.Нямдорж: Хэлэлцэх эсэхийг ярьж байхад ийм асуудлууд зөндөө явсан даа. За ямар ч байсан хариул.

Б.Эрдэнэсүрэн: Хэлэлцэх эсэх явцад гишүүдээс гарсан бүх саналыг бид нар протоколыг нь гаргаж байгаад манай хууль санаачлагчид нэг бүрчлэн харж танилцаж, та бүхний саналыг тусгахыг эрмэлзсэн. Тухайлбал сургуулиуд маш олон байна, энийг цөөрүүлэх хэрэгтэй гэсэн ийм заалт байсан. Энийг мэдээж хэрэг автоматаар механикаар цөөрүүлж болохгүй байх.

Маш хэд хэдэн хатуу заалтуудыг оруулж өгсөн л дөө. Тухайлбал Тусгай зөвшөөрөл олгодог байгууллагуудын эрхийг өргөжүүлж өгсөн. Энд жишээлбэл аттестатчилал явуулаад тэр шалгалтаар тэнцээгүй бол тусгай зөвшөөрлийг хүчингүй болгоно, тусгай зөвшөөрөл олгохдоо тодорхой нөхцлүүдийг сургуулиудад тогтоогоод өгчихөж байгаа юм. Ийм ийм юмаа өргөтгө, нэмэгдүүл, сайруулж гээд. Тэрнийг нь биелүүлээгүй бол үйл ажиллагааг нь зогсооно. Мэргэжлийн хяналтын байгууллага шалгаад энэ ийм ийм зүйлүүд нь болоогүй байна гэж үзэх юм бол. З нөхцлийг нэмж өгсөн. Энэ бол шаардлагаа өндөржүүлж тааруухан сургуульд шахалт үзүүлэх ийм л чиглэл хуулинд анхаарч туссан л даа.

Мэргэжлийн сургалт үйлдвэрлэлийн төвүүдийн хувьд нэг чухал заалт орсон шүү дээ. Автоматаар хичнээн ч хэлээд бүтэхгүй. Зүгээр хэлчихээд мэргэжлийн сургалт үйлдвэрлэлийн төвд олон хүн элсэх хэрэгтэй, дээд сургуульд цөөхөн байх ёстой гэж хэлснээр бүтэхгүй шүү дээ. Хүний өөрийнх нь сонголтын асуудал. Тийм учраас хуулинд давуу нөхцөл буй болгож өгөх заалт бид нар оруулсан. 

Тухайлбал мэргэжлийн сургалт, үйлдвэрлэлийн төвд суралцагсдад улсаас тэтгэлэг олгохоор оруулж байгаа шүү дээ. Бас мэргэжлийн сургалт, үйлдвэрлэлийн төвд суралцаж байгаа хүүхдийн кредитийг нь дээд сургуульд ороход нь үргэлжлүүлэн тооцох, сайн сурсан авьяаслаг хүүхдүүдийг элсэлтийн шалгалтгүй ороод кредитээ тооцож байх ийм заалтуудыг оруулж байгаа юм.

Энэ маань үйлчлэхээр зэрэг мэргэжлийн сургалт үйлдвэрлэлийн төвд суралцагчид нь нэмэгдээд ирэх ийм л учиртай юм л даа. Энийг бид ч гэсэн Гүррагчаа гишүүнтэй адилхан саналтай байна л даа. Бусад нь нэр, томъёоны зүйлүүд.

Ж.Гүррагчаа: Стандарт байдаг юмуу, үгүй юмуу. Хичнээн хүнд нэг их, дээд сургууль оногдох ёстой юм бэ. 2500 мянган хүнд 200 гаруй дээд сургууль байна. Энэ болж байгаа юү. Ихдэж байна уу, багадаж байна уу.

Ц.Нямдорж: Болохгүй байгаа л гэж ярьсан л даа. За Цанжид гишүүн.

А.Цанжид: Тийм стандарт байхгүй. Ер нь мэдээлэлжсэн нийгэм, мэдлэгт суурилсан нийгэм гэдэгтэй уялдаад дэлхий дахинд дээд боловсролтой хүний хүн амд эзлэх тоог дээшлүүлэх ийм хандлага явагдаж байгаа юм.

Энэ талаасаа дээд сургуулиудыг төдийлэн их байна гэж үзээд байх шаардлагагүй юм шиг байгаа юм. Яагаад вэ гэхээр эрэлт нь байгаад байгаа юм. Хэрвээ эрэлт байхгүй болчихвол дээд сургуулийн тоо тэртэй тэргүй буурах ийм зүйл байгаа юм.

Нөгөө талаар  хувийн их, дээд сургуулиудад 48000 оюутан суралцаж байгаа. Тэгэхээр энэ асуудлыг захиргааны журмаар шууд хууль гаргаад цөөлнө гэдэг бол тэр 48000 оюутны эсэргүүцэлтэй тулгарах ийм л зүйл байгаа юм шүү дээ. Тийм учраас энийг зах зээлийн журмаар нь аятайхан шийдэх ёстой болохоос биш цөөрүүлэх арга хэмжээг шууд хуулинд тусгаж болохгүй.

Нөгөө талаар Монгол Улсад 600 архины үйлдвэр, 2000 билүү, 4000 ч билүү бар байгаа гэж байгаа юм. Энэ л санаа зовоох зүйл болохоос биш дээд сургуулийн тоо санаа зовоох зүйл биш юм шүү дээ. 

Ц.Нямдорж: Гишүүд ээ. Зөвхөн Байнгын хорооны санал дүгнэлттэй холбог дуулж асуугаарай. Нэгдүгээр хэлэлцүүлэг биш шүү.  Адъяа гишүүн асууя.

Г.Адъяа: Дүгнэлттэй холбогдуулаад нэг зүйлийг Эрдэнэсүрэн гишүүнээс тодруулмаар байна.

Боловсролын байгууллага ашгийн төлөө байгууллага байж болно гэдэг асуудал хуульчлагдах гэж байна л даа. Тэгэхээр энэ бол ерөнхий боловсролын сургуулиас эхлээд бүх шатны сургуулийг гэж би ойлгож байгаа юм. Тэгэхээр суурь боловсролыг үнэ төлбөргүй олгоно гэдэг энэ ерөнхий зарчимтай энэ ашгийн төлөө байж болно гэдэг энэ зарчмыг уялдуулах  тийм ямар харьцаатай байх талаас нь бодож байгаа юм бэ.

Төрийн өмчийн боловсролын байгууллагууд бид ашгийн төлөө болно гэдэг асуудлын цаана гарч ирвэл зохицуулах ямар механизм энэ хуульд байх юм бэ.

Хоёрдугаарт энэтэй холбогдуулаад энэ дүгнэлтэнд гарч байна л даа. Тусгай зөвшөөрөл олгодог байгууллага гэж гарна л даа. Одоо ч олгож байгаа аттестатчилдаг. Энэ байгууллагыг одоогийнхоос өөрчлөх механизмыг Байнгын хороо ямар журмаар байх нь зүйтэй гэж үзэж байгаа вэ. Одоогийн аттестатчилдаг байгууллага бол бас тодорхой хэмжээгээр үл итгэл, авилгал, янз бүрийн харьцаа холбоог дагуулж байгаа. Зарим сургуульд таагүй ханддаг, зарим сургуульд өөр талаас нь ханддаг. Энэ бол ил тод зүйл. Тийм учраас энэ тусгай зөвшөөрөл олгодог байгууллагуудын бүрэлдэхүүн нь ямар бүтэцтэй байхаар шинэчлэгдэх вэ. Энийг та хэлж өгөөчээ.

Хоёрдугаарт тэр алслагдсан газруудад багш нарын цалингийн нэмэгдэл олгоно гэсэн асуудал яригдсан. Ер нь багш нарыг урамшуулах. Өчигдөр та ч гэсэн энэ үндсэн чиглэл хэлэлцэх явцад боловсролын байгууллагад ажиллагсдын цалингийн асуудлаар бас нэг заалт санал хураалгасан шүү дээ. Тэгэхээр төрийн албан хаагчдын цалингийн сүлжээг тусад нь байлгах, боловсролын байгууллага, эрүүл мэндийн байгууллага, төрийн албан хаагчдаар гэсэн ийм зарчим руу явж байна гэж ойлгох уу, өөрөөр хэлбэл багш нарт тусгай нэмэгдэл олгоно гэж байна шүү дээ алслагдсан сум, аймгийн ч гэдэг юмуу.

Ц.Нямдорж: За хэн хариулах вэ.

Б.Эрдэнэсүрэн: Нэг, гуравдугаар асуултанд би хариулъя. Хоёрдугаар асуултанд Ганди дарга хариулна.

Тэгэхээр ашгийн байх асуудалтай холбогдуулж бас хэлэлцэх, эсэхийг хэлэлцэх үед зөндөө асуулт гарч хариулсан л даа. Одоо энэ сургуулиуд маш өндөр төлбөртэй, ашгийн төлөө үйл ажиллагаа явуулаад байдаг. Тэгсэн мөртлөө татвараас чөлөөлөгдөөд байдаг гэдэг ийм зүйлийг яриад байгаа шүү дээ. Тэгтэл нөгөө байгууллагууд чинь шалгаад татвар авъя гэхээр ашгийн бус гээд та нар яачихаар чинь болохгүй болчихоод байгаа юм л даа. Тийм учраас энэ эрхийн статусыг нь тогтоож өгөөд үнэхээр ашгийн төлөө явж байгаа бол тэрийг нь тогтоогоод чи бол компани болж татвараа төл гэдэг ийм зүйлийг шаардах эрх зүйн хэм хэмжээг нь тогтоож өгөх нь зөв гэж нэг талаас бодож байгаа юм.

Нөгөө талаас ерөөсөө энэ хувийн олон жижиг сургууль чинь нарийндаа манайх нэг л их сургууль байгаа байхгүй юү. Томрох үйл явцыг нь зохицуулж болдоггүй. Тус тусдаа жаахан 1000, 2500 хүүхэдтэй сургууль байгаад байдаг. Эд нар хоорондоо нэгдэх гол арга нь бол ашгийн болж хязгаарлагдмал хариуцлагатай компани болоод томрох ийм жишиг дэлхий дахинд байдаг юм байнаа. Энэ манайд байгаа Хардфорд  их сургууль хүртэл ашгийн төлөө сургууль байгаа юм шүү дээ. Тийм учраас энэ эрхийг нь нээж өгье гэж санал нэгтэй Байнгын хороо шийдвэрлэсэн юм.

Мэдээж хэрэг үүсгэн байгуулагч нь шийдэх учраас улсын сургуулийг ашгийн болно гэж тийм асуудал гарахгүй л дээ. Энэ хувийн сургуулиуд дээр л гарах асуудал. Ялангуяа нэлээд өндөр төлбөр авч байгаа ерөнхий боловсролын сургуулиуд дээр гарах байх. Энэ нь Үндсэн хуультай зөрчилдөхгүй байна гэж үзээд байгаа шүү дээ. Яагаад гэвэл одоо 1000 долларын үнэтэй ч хувийн сургууль явж л байна. Ерөнхий боловсролын сургуулиуд голдуу. Тэгтэл тэд юу гэж хэлдэг вэ гэхээр бид бол ерөнхий стандартын хэмжээний юмаа үнэгүй өгч байгаа. Тэрнээс илүү гаргаж маш өндөр түвшний сургалт явуулж байгаа учраас төлбөр авч байгаа гэж хэлдэг. Тэгээд яваад байдаг. Бүр тэр битгий хэл тэр үнэгүй өгч байгаа хэсэгт нь улсын төсвөөс мөнгө өгч байгаа шүү дээ хувьсах зардлыг нь. Тэрнээсээ илүү гаргаж өгч байгаа. Зарим тийм сургууль бол ашгийн болох асуудал байхыг үгүйсгэхгүй л байгаа юм.

Сүүлийн цалинтай холбоотой асуудал ер нь орон нутаг руу боловсон хүчин татах үүднээс энэ цалингийн өөрчлөлт хийж 5 жил тутам орон нутагт ажиллаж байгаа, сум, аймгийн төвд ажиллаж байгаа багш нарт, багт, тосгонд ажиллаж байгаа багшид 5 жил тутамд 6 сарын цалинтай тэнцүү хэмжээний тэтгэлэг олгох, тэтгэвэрт гарахад нь 1 жил 6  сарын тэтгэвэр оногдуулж байх ийм заалтууд орсон л доо. Гишүүдээс гаргасан саналын дагуу их чухал заалт орсон. Багш нарын нийгмийн баталгаа гэсэн хэсэг дотор түрүүн хуралдаан дээр Дэмбэрэл зэрэг олон гишүүд санал гаргасан юм.

Орон нутагт ажиллаж байгаа, говьд ажиллаж байгаа гэсэн ийм ялгаа, хөнгөлөлт байж болохгүй юү гэж. Тэрнийг Засгийн газар шийдвэрлэж байх эрх зүйг нь шийдэж өгсөн байгаа. Алслагдсан байдал, орон нутгийн онцлогийг харгалзаж цалин, нэмэгдэл урамшуулал олгож болно гэсэн тийм зүйлийг багшийн нийгмийн баталгаа гэдэг зүйл дээр оруулж өгсөн. Тухайн үеийнхээ бололцоог харж байгаад Засгийн газар шийдэх эрх зүйг нь бүрдүүлж өгсөн гэж бодож байгаа юм.

Ц.Нямдорж: Ганди гишүүн хариулъя.

Т.Ганди: Баярлалаа.Хоёр асуултанд хариулъя. Абертациац явуулах байгууллагын төлөөллийг төрийн захиргааны байгууллагаас зөвхөн дангаар нь бүрдүүлэх юм бол хувийн хэвшлийн сургуулиуд юмуу, бусад олон хэвшил сургуулиудад үзүүлэх хандлагын үйл ажиллагаан дээр бас янз бүрийн сөрөг, эерэг зүйлүүд ажиглагддаг гэж ярьж байгаа. Тийм учраас энэ абертациацийн бүрэлдэхүүн дотор хувийн хэвшлийн, төрийн захиргааны байгууллагын нэлээд олон төлөөлөлтэй орох юм бол төрийн болон хувийн хэвшлийн сургуулиудад явуулах хяналтын үйл ажиллагаанд нэлээн голчтой, аль аль талынх нь эрх ашгийг давуу үзэхгүйгээр шийдвэрлэхэд төлөөлөл болно гэж үзэж ажлын хэсэг дээр ярьсан байгаа.

Цалингийн тухай асуудал бол хамгийн оновчтой, зөв гарц бол үйл ажиллагааны стандартыг нь зөв тогтоож өгөх асуудал. Тийм учраас цаашдаа төрийн үйлчилгээний багш, эмч зэрэг албан хаагчдын хөдөлмөрийн стандарт, үйл ажиллагааны стандартыг зөв тогтоох, үнэлэмжийг нь зөв тогтоох асуудал руу явах нь зүйтэй. Өнөөдрийн шилжилтийн үед алслагдсан аймаг, сум, орон нутагт ажиллаж байгаа төсвөөс бүрэн нийгмийн хамгааллын асуудлыг нь шийдвэрлэж чадахгүй байгаа тохиолдолд нэмэгдэл буюу урамшуулал хэлбэрийн алслагдсан хөдөө орон нутагт олон жил тогтвортой суурьшилтай гэдэг үндэслэлүүдийг нь барьж нэмэгдэл хөлсүүдийг хийх бололцоотой юм гэж үзэж ярьсан юм.

Ер нь цаашдаа төрийн үйлчилгээний албан хаагчдын үйл ажиллагааны стандартыг хөдөө, хот гэлгүйгээр оновчтой тогтоож өгөх, ингэснээрээ цалингийн бодит орлогод нь нөлөөлөх хүчин зүйлүүдийг нь илүү тодорхойлж өгөх нь оновчтой гэж үзэж байгаа.

Ц.Нямдорж: Сүхбаатар гишүүн байнгын хорооны санал, дүгнэлттэй холбогдуулан асууя.

Ц.Сүхбаатар: Баярлалаа. Байнгын хорооны дүгнэлт уншихад сургуулийн захирлын томилгооны асуудлыг аймгийн засаг дарга шийдэхээр оруулж байгаа юм шиг ойлгоод байна. Би буруу ойлгосон байж болох юм. Урд нь төсөл дээр ярихдаа сумын засаг дарга нь эрхийг нь өгөх чиглэлээр сумын засаг дарга нар сонгон шалгаруулалтын дүнг үндэслээд сумын засаг дарга томилж байх юмаа гэсэн ийм байдлаар яригдаж байсан юмаа. Энийг ямар байдлаар авч үзэж ярих вэ. Түрүүн санал хэлэхдээ сумын засаг дарга нарт сумруу эрх мэдэл өгөх чиглэлээр янз бүрийн хуулиудад өөрчлөлт орж байгаа. Энэ чиглэлээр нэлээд тайлбарлаж ярьж байсан. Одоогийн хуулиар аймгийн Засаг дарга сонгон шалгаруулалтыг нь үндэслээд сумын сургуулийн захирлыг томилж байгаа шүү дээ.

Тэгэхээр энэ маань орон нутгаас гарсан санал, шүүмжлэлийг аваад үзэхээр сумын засаг дарга хоёр, гурван хүн шалгараад очихоор хамгийн мууг нь тавих ийм магадлал байгаа. Тийм учраас энэ чигээрээ байх юм бол сумын сургуулиудын захирлыг чадвартай хүн тавих бодлого алдагдаад төвөөс нэгдсэн бодлогоор ядаж сургуулиудынхаа захирлыг бололцооны хүн тавьчих ийм бололцоо алдагдах юм биш үү гэсэн ийм шүүмжлэл их гарч байсныг хэлж байсан юм.

Энийг аж ахуйн үйл ажиллагаатай их холбож тайлбарлаад байсан даа. Аймгийн засаг дарга томилохоор сумандаа сургуулийн халаалт, аж ахуйн үйл ажиллагаа, сургуулийн хаалга үүд эвдэрсэн гээд энэ бүхнийг аймгийн засаг дарга мэднэ гээд хаячихдаг юмаа тэгээд суманд нь эрхийг нь өгье гээд. Тэгэхээр сумын засаг дарга нар маань улс төрийн нөлөө ч байгаа, чадвартай чадваргүй улс ч байгаа. Янз бүрийн хүмүүсийг сургуулийн захирлаар томилж байгаа. Манай Төв аймгийн Эрдэнэсант суманд хүртэл гарчихаад бөөн маргаан болоод яваад байна шүү дээ. Энэ мэтээр томилгоог аймгийн даргатай зөвшилцөх юмуу, эсвэл сонгон шалгаруулалтын дүнг үндэслээд аймгийн засаг дарга томилдог одоогийн хуулийн заалтаа мөрдөөд явж болох уу болохгүй юү. Дүгнэлтэнд ямар байдлаар орчихвоо энийг л тодруулж асуумаар байна.

Б.Эрдэнэсүрэн: Би энэ дүгнэлтийг хараад гайхаж л байна л даа. Боловсрол, соёл, шинжлэх ухааны яам бол аймгийн Засаг дарга томилж байгаа саналыг зүтгүүлж дэмждэг юмаа. Тэр нь бас цаанаа шалтгаантай. Тэр нь юү вэ гэвэл сургуулийн захиралаар тавих хүн сумын хэмжээнд байдаггүй юмаа. Аймгийн хэмжээн дээр, улсын хэмжээн дээр шалгаруулалт явуулж судалж байж сумын сургуулийн захирал тавих шаардлага гардаг гэсэн ийм зүйлийг ярьдаг. Тийм учраас бид нар ямар байдлаар хандсан бэ гэвэл Боловсрол, соёл, шинжлэх ухааны газар нь тендер зарлаад 2-З хүнийг шалгаруулаад аймгийн хэмжээнд, улсын хэмжээнд болзол гаргаж шалгаруулалт хийгээд тэрийгээ сумын засаг даргад санал болгодог тэрэн дотроо сонголт хийж сумын Засаг даргаа томилж байхаар байсан юм шүү дээ.

Тэгээд энэ нь яагаад энд аймаг сая харсан чинь орчихсон явж байх юм. Бидний төсөлд сумын Засаг дарга, анх санаачлахдаа сумын Засаг дарга сургууль, цэцэрлэгийн эрхлэгчийг томилно гэсэн ийм санал орсон байгаа. Энд сумын Засаг дарга гэсэн үгээр солигдоод бичигдчихсэн юм шиг байнаа.

Ц.Нямдорж: Сонин юм ярих юм. Өөрийнхөө дүгнэлтийг танихгүй болчихсон юмуу, хаашаа юм бэ.

Б.Эрдэнэсүрэн: Сая тийм л юм уншигдчихсан байх юм. Би энийг чинь Байнгын хорооноос гарч ирж байгаа юү шүү дээ. Бидний санаачилсан зүйл биш байна.

Ц.Нямдорж: Одоо хэн энэнд хариу өгөх вэ.  За Буд гишүүн.

Р.Буд: Надад гурван асуулт байна. Нэгдүгээрт хуулийн төсөлд бий болсон компьютерийн сүлжээ, интернетийн сүлжээг ашиглах талаар ямар заалт оров оо. Зайн сургалтын талаар төдийлэн асуудал тусгагдаагүй юм шиг байх юм. Түрүүн энэ хуулийг хэлэлцэгдэж байхад би энэ асуудлыг хөндөж тавьж байсан. Өнөөдөр энэ шинэчилсэн найруулгаар болон гишүүдийн санал дээр үндэслэсэн томъёолол дээр харахад зайн сургалтын талаар ерөөсөө юм тусгагдаагүй юм шиг байна. Өнөөдөр компьютерийн сүлжээнд холбогдсон 160-аад сум байна гэж байгаа. Тийм учраас бий болсон сүлжээг ашиглах хэрэгтэй юм биш үү. Энэ талаар боловсролын асуудал хариуцаж байгаа Боловсрол, соёл, шинжлэх ухааны яам хийгээд энэ асуудлыг хариуцсан байнгын хорооноос ямар асуудал хийх гэж байна вэ гэж нэгдүгээрт.

Хоёрдугаарт нь хуулиар төрийн өмчийн болон төрийн өмчийн бус их дээд сургуулиудыг хуульчилж тусгаж байна. Тэгэхээр төрийн өмчийн их, дээд сургуулиудад нэгэнт төрийн гэж нэрлэж байгаа юм бол төрөөс үзүүлэх ямар дэмжлэг байгаа юм бэ. Энийг төрийн байлгах юм бол ямар статусаар байлгах юм бэ, ямар дэмжлэг туслалцаа үзүүлж байх юм бэ гэдэг тал дээр би шинэчилсэн найруулгаас төдийлэн юм олж харахгүй байна. Энийг хэлж өгнө үү.

Гуравдугаарт нь түрүүн бид нар ярьж байсан. Ер нь одоо бараг ганц хот улс болох нээ. Тэр дундаа боловсрол, соёл, шинжлэх ухааны салбарын гол цөм нь Улаанбаатар болчихлоо. Үүнтэй холбоотойгоор их, дээд сургууль төгссөн улсууд ажлын байргүй, буцаж явахгүй, мөн их, дээд сургууль төгссөн хүмүүсээ дагаад эцэг эх нь хотод ороод ирдэг. Энэ нь ажлын байргүй болох, ядуурлыг бий болгох, ажилгүйдлийн бас нэг нөхцөл бий болоод байна.

Ийм учраас энэ хуулиар хөдөө орон нутагт их, дээд сургуулийн салбарыг бий болгох чиглэлээр эдийн засгийн хөшүүрэг хэрэглэх замаар шаталсан сургалттай анги салбаруудыг орон нутагт бий болгох чиглэлээр ямар заалт, хөшүүрэг оруулж өгч байна вэ гэсэн ийм З асуулт байна.

Ц.Нямдорж: Эрдэнэсүрэн гишүүн хариул.

Б.Эрдэнэсүрэн: Ер нь анхны хэлэлцүүлэг хийх үед манай гишүүд оролцоод томъёоллоо өгөөд байнгын хороон дээр хэлэлцүүлэх бололцоо нээлттэй байсан шүү дээ. Зарим гишүүд орж ирж хэлэлцүүлсэн байгаа. Зайны сургалтын асуудал бол зайны хэлбэрээр боловсрол эзэмшиж болно гэсэн заалт нь өмнөх хуульд байгаа. Энэ бол хуулийн шинэчилсэн найруулга биш, нэмэлт өөрчлөлт. Тийм учраас нэмэлт өөрчлөлтийн хүрээнд асуудлыг оруулж ирж байгаа. Өмнөх хуулинд тэр зайны сургалтын асуудал байж байдаг юм.

Бас улсын сургуулийг, яаж төрийн өмчийн сургуулийг дэмжих вэ гээд байна. Өмнөх хуульд байж байгаа шүү дээ. Бидний авч үлдсэн ганц гол юм бол төрийн өмчийн сургуулийн тогтмол зардлыг улсын төсвөөс санхүүжүүлнэ гэдгийг хасахгүй үлдээсэн, одоо ч байгаа. Харамсалтай тэр төсвийг нь өгөхгүй хууль зөрчөөд явж байгаа шүү дээ. Тийм учраас энэ хуулийн заалт хэвээрээ байгаа юмаа.

Хөдөө орон нутагт, дээд боловсролын байгууллагын санал, та нарын гаргасан юм бол энэ олон юмыг цэгцлээч, тавих шаардлагаа чангаруулаач гэсэн учраас нэмж хөдөө байгуулах асуудал их тавигддаг юм. Харин бид, ер нь яам ч гэсэн тийм бодлого барьдаг юм шүү дээ. Хөдөө бол болохгүй хэцүү, бүсийн төв том хот үүсээд ирвэл юу вэ гэхээс биш хөдөө байгуулагдсан сургуулийн чанарын асуудал маш хүндрэлтэй, багш хүрэлцээгүй ийм байдаг учраас тэнд давуу байдал өгөх нь битгий хэл харин үнэхээр сайн нөхцөл бүрэлдсэн үед байгуулахгүй бол болохгүй. Тийм учраас хөдөө сургуульд ийм давуу эрх олгоно гэж хуулинд тусгаагүй.

Ц.Нямдорж: За Энхболд гишүүн.

З.Энхболд: Байнгын хорооны дүгнэлтийн 5, 6, 8, 9-өөс асуулт байна.

5 дээр аймаг томилох уу, сум томилох уу гээд яриад байна. Би бол аль аль нь хэрэггүй байхаа гэсэн байр суурьтай байгаа юм. Яагаад вэ гэвэл удирдах зөвлөл гээд их зөв хэлбэр бодож олсон. Удирдах зөвлөлдөө томилдог эрх мэдлийг нь өгөлгүй хоёрын хооронд юм хийгээд хаячихсан олон жил явж байгаа юм. Дунд сургуульд хүртэл удирдах зөвлөлтэй цогцолбор сургуулиуд байгаа шүү дээ. Тэр удирдах зөвлөл дотор  аймгийн дарга, сумын дарга, сумын нягтлан юу байдаг юм бэ хүссэн бүх хүнийгээ оруулдаг. Тэгж байж дундын шийдвэр гаргахгүй болохоор нэг бол аймаг руу эрхийг нь өгдөг, нэг бол сум руу өгдөг ингээд аль нэгэн сонирхолтой стиколдер чинь хаягдчихаад байгаа юм л даа. Тэгэхээр л маргаан гараад нэг аймгийн дарга гомдол гаргахаар аймаг руу өгөөд л, нэг сумын дарга гомдол гаргахаар сум руу өгөөд байдагаа болих. Нэг ерөнхий том тоогоо хийгээд тэрэн дээрээ томилж байх нь зүйтэй гэж үздэг юм. Яг 5, 6 хоёр дээр адилхан байр суурьтай байгаа.

Захирлын буруу ажиллагааг яамны сайд, эсвэл аймгийн Засаг дарга хүлээдэг биш ерөнхийдөө тэр процесст оролцдог олон хүмүүс, тэрэн дотроо эцэг, эхчүүд оюутны төлөөлөл хүлээдэг байх нь өөрөө зөв юм байгаа юм. Хариуцлагыг олон хүнд үүрүүлэх талаасаа. Тийм учраас би 5, 6 хоёр дээр чинь эргэлзээд байна л даа. Байнгын хорооны хуралдаан дээр 5, 6 дээр миний ярьсан шиг ийм асуудлууд гарсан уу, үгүй юү. Гарсан бол яагаад, зөвхөн нэг хүнд эрхийг нь өгдөг тал руу явж байгаа юм бэ. Боловсролын байгууллагын онцлог бол олуулаа шийдвэр гаргах тусмаа сайн байгаа юм л даа.

8 дугаар заалтан дээр маш их талархаж байгаа. Гэхдээ энэ хууль гарсаар байтал төсөв цаашаа явчих гээд байна. Төрийн сургалтын сангийн бодлогыг өөрчлөх замаар Гүррагчаа гишүүний яриад байгаа тэр олон чанаргүй сургуулиас салах боломж байгаа юм. Авдаг сургуулийн тоог багасгаад, нэг хүүхдийн авдаг зардлыг нэмэх замаар бол заавал 47 мянган хүнд тэтгэлэг өгнө гэж тооны хойноос хөөцөлдөх биш чанартай 10000 хамгийн шилдэг хүүхэдтэй ерөнхий шалгалтын дүнг үндэслээд тусламж өгөхөд улс орны хөгжилд хамаагүй илүү үр дүн гарах юм.

Би 8 дугаар заалтыг тийм эрс шинэчлэл хийх гэж байгаа гэж ойлгож байгаа тэр зөв үү. Би ахиад төсөл хэлэлцэж байгаа дээр 9-ийг бас холбож үзэх гээд байгаа юм. Тогтмол зардал өгөлгүй олон жил болсон. Энэ жилийн төсөвт нь тогтмол зардал байхгүй байна. Дээд сургуулиудын. Тогтмол зардал өгөхгүй болохоор л нөгөө сургалтын төлбөр нэмэгдүүлэх тухай асуудал чинь зайлшгүй гарч ирээд байдаг шүү дээ. Тогтмол зардал өгчих юм бол байдал өөр болно шүү дээ. Сургалтын төлбөрийн хэмжээг улсаас тогтоох гэхийн оронд улс өөрөө үүргээ гүйцэтгэх юм бол болж байгаа юм.

Тэр өнгөрсөн жилүүдэд өгөөгүй тогтмол зардлыг нөхөн авах талаар ярьж байгаа юм байдаг юмуу, үгүй юү.Энэ Боловсролын сайд нь алга байна л даа.  Шинээр төсвийнхөө хуулинд суулгаж өгмөөр байгаа юм. Тэгэхгүй бол Боловсролын хуулийг хичнээн шинэчлээд мөнгөнийх нь асуудлыг шийдэхгүй бол асуудал явахгүй байгаа юм. Бид ингээд тогтмол зардлыг өгнө гээд бичдэг. Өгөгдөхгүй байхаар ямар ч арга хэмжээ авагдахгүй байна шүү дээ.

5 дахь асуулт байгаа юм. Бас л ахиад чанаргүй сургуулиудыг яах вэ гэдэг. Уг нь чанаргүй сургууль зах зээлийнхээ журмаар алга болох ёстой юм байгаа юм. Муу сургуульд нь хүн ордоггүй байх шийдвэрийг эцэг эхчүүд өөрсдөө гаргадаг юм л даа дэлхийн жишиг болбол. Гэтэл манайд өнөөдөр хүүхдийнхээ сургуулийг зөв сонгох хэмжээний мэдээлэл, мэдлэг төлөвшөөгүй байгаа юм. Тийм учраас би тийм крайный нэр авч болдоггүй юмуу. Төгссөн оюутан нь нэг жилийн дотор мэргэжлээрээ ажилд орж чадаагүй бол оюутных нь 50 хувийн нь лицензийг хурааж авч байж болдоггүй юмуу. Мэдээж тэр 1 дүгээр курст авсан хүүхдээ төгсөж дуустал нь шинээр элсэлт авахыг нь хориглочихдог. Хувиа бол ярьж болно шүү дээ. З0 хувиас ч эхэлж болно.

Ийм ийм юм бодож байна уу хууль санаачлагчид аа. Би Нийгмийн бодлогын гишүүн биш учраас хэлэлцүүлгэнд орж чадахгүй байгаа л даа.

Ц.Нямдорж: Эрдэнэсүрэн гишүүн.

Б.Эрдэнэсүрэн: Бидний хууль бол нөгөө нэмэлт өөрчлөлт байгаа юм. Нэмэлт, өөрчлөлтийнхөө хүрээнд нь асуудлыг авч үзсэн. Удирдах зөвлөлдөө өөрчлөлт оруулах тухай асуудал бол гишүүд ч санаачилсан юманд оруулаагүй. Засгийн газраас орж ирсэн санал ороогүй юм. Ер нь 2002 оны хуулиар удирдах зөвлөл жаахан өөрчлөлт ороод энэ сонгон шалгаруулалтын үр дүнг үндэслээд эсвэл яам, эсвэл орон нутаг аймаг, сумын түвшинд  захирлуудыг томилж байгаа ийм практикт шилжчихээд байна л даа. Энэ дээр ялгаатай л хандах ёстой гэсэн байр суурьтай байдаг юм.

Ер нь хөгжсөн орнууд 2 янзын чиг хандлага байгаа юм. Нэг нь төвлөрүүлээд томилдог ч газрууд байна л даа. Ерөнхийлөгч, Ерөнхий сайдын хэмжээнд хүртэл, бүх сургуулийн захирлаа яам нь ч хүртэл томилдог газрууд байна. Удирдах зөвлөлийг ерөөсөө алгасчихсан. Америк зэргийн орнууд бол удирдах зөвлөлүүд нь гол үүрэгтэй ийм хоёр чиглэл байгаа юм. Тэгэхээр цаашдаа бүх сургуулиудад удирдах зөвлөл гээд хэлчихээр яг манай амьдрал дээр удирдах зөвлөл үйлчлэхгүй байгаа юмаа. Бид нар өөрсдөө яг удирдах зөвлөлийг удирдаж байгаа хүн, бүрэлдэхүүнээсээ хамаараад. Ер нь цаашдаа Их сургуулийн тухай гэж хууль гарч ирээд томоохон их сургууль, нэлээд нийгэмшүүлэх шинж чанартай бие даалгаж болох тэр газруудад нь ялгаатай нэг хэсэг нь удирдах зөвлөлөөрөө явдаг, нөгөө хэсэг нь ингэж сонгогдож явдаг ийм байх нь арай тохиромжтой юм болов уу гэсэн байр суурьтай байдаг. 

Энэ хуулийн хувьд удирдах зөвлөлийн асуудал яригдаагүй юм. Сургалтын төрийн сангийн хувьд Энхболд гишүүн нэлээд олон санал хэлж байсан. Энэ саналыг нэлээд харгалзаж үзсэн л дээ. Ер нь гарцаагүй нийгэмд хэрэгцээтэй, орон нутгийг мэргэжилтнээр хангах, орон нутгаар тогтоож өгье гэж байгаа шүү дээ. Аймаг, аймгаар хичнээн хүмүүсийг энэ буцалтгүй тусламж, зээлээр сургах вэ гэдгээ тогтоож өгөөд гэрээ байгуулаад тэр нь заавал орон нутагтаа очдог ийм чиглэл рүү жаахан өөрчилье гэсэн хандлагатай байгаа юм.

Тэгэхдээ бас нэг зүйлийг хэлэх ёстой. Энэ хувийн сургуульд төрөөс өгч байгаа юм чинь сургууль дэмжиж болдоггүй юмаа. Харин ч дараа болдог юмаа. Яагаад вэ гэхээр нөгөө төрийн шилжүүлдэг мөнгө нь орж ирдэггүй байхгүй юү. Жилийн эцэс, дараа жилд дамжиж ирдэг. Нөгөө сургууль чинь балрах гээд байдаг байхгүй юү. Тийм учраас нэг их сургууль тэгж байгаа гэдэг үзлийн үүднээсээ замбараагүй олон хүн сурах бололцоог л олгоод байгаа байхгүй юү. Тэр талаас нь хандах ёстой байгаа юм. Лицензийг 50 хувь хүчингүй болгочихъё гэж байна л даа. Би бас их, дээд сургуулийн холбооны ерөнхийлөгчийн сонгуультай. Яг өнөөдөр Монголд хувийн их, дээд сургууль үүссэний 15 жилийн ой болж байгаа юм. Тэгээд энэ явдалтай холбогдуулаад судалгаа хийж үзсэн юм. Хувийн сургууль төгсөгчдийн 70 орчим хувь нь ажилтай байна шүү. Ингэчихвэл магадгүй төрийн өмчийн сургууль ч хаагдчихаж мэднэ шүү.

Яагаад гэвэл тогтмол зардлаа авдаггүй учраас маш олон имиджээ ашиглаад олон хүмүүсийг тийшээ татдаг, аргагүйн эрхэнд магистр, докторантурынхаа сургалт руу орж чаддаггүй, бакалаврын олон тооны сургагчтай их сургууль нэртэй юм болж хувирчих гээд байна шүү дээ. Бид үнэхээр төрийн их сургуулиудын тухай асуудлуудыг тусад нь хуульчилж онцгой анхаарахгүй бол үнэхээр анхаарал татсан асуудал байгаа юм.

Чухам тийм учраас З нөхцөл түрүүн хэлсэн. Аттестатчилдаг, мэргэжлийн хяналтын байгууллага дүгнэлт гаргасан, өөрөө хийе гэсэн юмаа хийгээгүй бол хаадаг ийм  л замаар явахгүй бол болохгүй байгаа юм.

Ц.Нямдорж: Баярцогт гишүүн асууя.

С.Баярцогт: Нэгдүгээр саналтай холбогдуулаад З ангилалтай болгоод тэрийгээ авч үлдэж байгааг нь сайн ойлгохгүй байна. Ер нь дэлхий нийтийн жишиг 2 ангилал руугаа шилжвэл яасан юм бэ. Тэгэхгүй их сургууль, дээд сургууль, коллеж гээд. Ер нь их сургууль, коллежийн систем л байгаа шүү дээ. Тэгэхгүй бол манайх дээд сургуульдаа ганцхан мастерын сургалт хийж болох л эрх өгч байна шүү дээ. Коллеж дээр тийм эрх байх юм бол коллеж, дээд сургууль хоёрын ялгаа ерөөсөө алга болж байгаа байхгүй юү.

Тэгээд энэ хоёр систем рүү шилжүүлж болдоггүй юмуу. Яагаад заавал З шатлалтай байх гээд байгаа юм бэ гэдэг нэгдүгээр асуудал.


Хоёрдугаархи нь боловсролын байгууллага ашгийн бус гэж байсан одоо ашгийн болохоор ямар үр дагавар, шинэчлэл гарна гэж ойлгоод ашгийн болгож байгаа юм бэ гэсэн хоёрдахь асуулт. Гуравдахь нь сая Сүхбаатар гишүүн асуусан, Энхболд гишүүн ч асуусан. Энэ бол аягүй чухал асуудал болно. Одоо аймгийн Засаг дарга нь томилж байгаа шүү дээ. Ерөнхий боловсролын сургуулийн захирлыг, Одоо төрийн албаны хуулинд өөрчлөлт орохоор төрийн захиргааны албан хаагчид бүгдээрээ нам бус болно. Тэгэнгүүт улс төржилтийн бүх хэсэг нь хаашаа явах вэ гэвэл эмч, багш хоёр руу явчих байхгүй юү. Тэгэхээр юу болох вэ гэхээр сургуулийн захирлын томилгоо, эмнэлгийн даргын томилгоо гэдэг бол аймаар том улс төрийн томилгоо болоод эхлэх байхгүй юү.

Тэгээд энэ улс төржсөн субъектэд томилдог эрх олгох юм бол бид нар энэ төрийн аппарат дээр байсан улс төржилтийг сургууль, эмнэлэг рүү аваачина. Энэ бол асар буруу тогтолцоо руу шилжих гээд байгаа юм нэгдүгээр асуудал.

Хоёрдахь нь болохоор нэгэнт удирдах зөвлөл гэдэг байгууллагууд тэнд байгуулж байгаа бол тэр байгууллагуудад зохих ёсных нь бүрэн эрхийг олгох хэрэгтэй. Тэгэхгүй одоо удирдах зөвлөл яаж байна вэ гэхээр нэг ой тэмдэглэдэг, эцэг эхийн хурал хийдэг, их, дээд сургуулиуд бол төсөв баталдаг дандаа дутуу эрхтэй, манайх юм дуурайхаараа дутуу дуурайгаад байдаг. Хэрвээ үнэхээр л удирдах зөвлөл гэж байгуулж байгаа бол тэрэнд нь эрхийг нь өгдөг ийм систем рүү явуулах хэрэгтэй шүү дээ.

Ингээд гуравдахь асуудлыг нэг мөр шийдэхгүй бол зөрчил үүснэ шүү. Би яг аймгийн төв дээр байгаа, аймгийн төвийг чинь сум гээд байгаа шүү дээ. Аймгийн төв чинь аягүй олон сургуультай, аймгийн төвийн сумын дарга нь томилох эрхгүй болохоор яадаг вэ гэхээр аймгийн дарга нь томилчихоод сургуулийнхаа засвар үйлчилгээ, бүх төсвийг нь сумын дарга нь хариуцаад тэгээд сургуулийн захирал бол сумын даргатай ямар ч харилцаа байхгүй, яагаад гэвэл томилж байгаа хүн нь дээд шатны хүн томилж байгаа учраас ингээд ажлын уялдаа холбоо алдагдаад байгаа хүндрэл байгаа юм. Энийг нэг мөр зохицуулж чадахгүй. Одоо төсөл санаачлагч ч тэр, ажлын хэсгээс оруулж ирж байгаа дүгнэлт ч гэсэн тэр зүгээр л сумын дарга дээр байсныг аймгийн дарга руу оруулаад ганцхан боловсрол, соёлын төвөөс сонгон шалгаруулалт хийж авдаг гэсэн энэ, хэрвээ сонгон шалгаруулалт хийх юм бол шууд сонгон шалгаруулалтаар нэгд орсон хүн автоматаар ордог тэр систем рүү оруулах хэрэгтэй шүү дээ. Тэгэхгүй бол субъективный  фактор ихтэй болчихоод байгаа байхгүй юү. Яг улс төрийн албан хаагч томилдог.

Дараагийн нэг зүйл нь болохоор тогтмол зардлаар санхүүжүүлэхэд хөдөө орон нутгийн сургуулиудыг ижил стандарт барих уу, эсвэл төвөөс алслагдаж байгаагаар нь нормативуудыг нь өөр тогтоох уу.

Ц.Нямдорж: Хувьсах зардлаар уу.

С.Баярцогт: Бүгдээрэнг нь ижил тогтоохоор төвөөсөө жаахан алслагдаж байгаа сургуулиуд нь хувьсах зардлаараа санхүүжээд эхлэхээр ямар ч санхүүгийн чадваргүй багш нар илүү цалингаа авах бололцоогүй, сургууль нь өөр дээрээ хөгжих ямар ч бололцоогүй болоод төвдөө байгаа төвлөрөл ихтэй газруудын сургуулиуд сайжраад зах хязгаарын сургуулиуд нь унаад эхэлж байгаа байхгүй юү. Ийм асуудал байгаа юм. Энэнтэй холбогдуулаад Боловсролын хуулийн 31 дүгээр зүйл дээр байгаа сум дүүргийн Засаг даргын эрх дээр байгаа орон нутгийн өмчийн цэцэрлэг, ерөнхий боловсролын сургуулийн хамрах тойргийг тогтооно гээд заачихсан байгаа байхгүй юү нэгд.

46 дээр болохоор эцэг эх, асран хамгаалагчийн эрх үүрэг гэдэг дээр хүүхдээ аль сургуульд ямар хэлбэрээр суралцуулахыг зохих журмын дагуу сонгоно гээд байгаа юм. Тэгэхээр ямар хүндрэл гараад байна вэ гэхээр захын сургуулиуд дээр хүүхэд тогтохоо больчихоод байгаа байхгүй юү. Уг нь бол сумын Засаг дарга нь тогтоочихдог. Танай энэ багийн хүмүүс энэ сургууль дээр суралцана шүү гээд, эцэг эх нь болохоор сургалтын чанарыг харж байгаад 46 дугаар зүйл дээр байгаа эрхийг нь аваад шилжүүлчихдэг байхгүй юү.

Тэгэхээр юу болоод байна вэ гэхээр энэ хоёр заалт хоорондоо зөрчилтэй хоёр заалт болчихоод байгаа юмаа Боловсролын хуулин дээр байгаа. Энийг нэг мөр болгож ойлгохгүй бол тэр хувьсах зардлаар санхүүжүүлэх, төлөвлөлт хийхэд сургуулийн засвар үйлчилгээ гээд ийм олон асуудлуудыг шийдэх бололцоогүй болчихлоо.

Дараагийн нэг асуудал нь болбол хэлэлцэх эсэхийг ярьж байхад байнга тавиад байсан асуудал бол сургуулиудын тоондоо хязгаар тавих тухай асуудал байгаа юм. Тэгээд захиргааны аргаар цөөлж болохгүй гээд асуудал тавиад байгаа юм. Би бол эдийн засгийн аргаар цөөлнө гэдгийг нь хүлээнэ гэвэл удаан хүлээгдэнэ, хүмүүс хуурагдана. Яг эх дээд сургуулиуд бол яг үндсэндээ хадгаламж зээлийн хоршоо болчихоод байгаа шүү гэж хэлээд байгаа шүү дээ. Тийм учраас магадлан итгэмжлэлийн тоог төрөөс дээш нь тогтоож өгье. Ерөөсөө З0 сургуульд магадлан итгэмжлэл өгнө гээд зарлачих. Тэгээд эхний 30-д орохын төлөө сургуулиуд өрсөлддөг болог, тэгээд тэр сургуулиудад ямар урамшуулал байна вэ гэхээр магадлан итгэмжлэгдсэн сургуульд орсон хүүхдүүд л төрийн зээлийн сангаас стипенд авах, зээл авах бололцоотой гээд заагаад өгчих.

Тэгэх юм бол өрсөлдөөн их сайн болно гэж би хувьдаа бодож байгаа юм. Өөрөөр яаж зохицуулах юм бэ, ингээд хүлээх юм бол хадгаламж зээлийн хоршоо шиг дампуураад олон жил болсны дараа сургуулиуд нь жигдрэх тухай асуудал гарч ирээд байгаа шүү дээ. Тийм учраас өөрөөр зохицуулах ямар ч аргагүй болчихоод байгаа юм л даа.

Ц.Нямдорж: Эрхэм гишүүд ээ. Төв аймгийн 27 сумын Иргэдийн төлөөлөгчдийн хурлын нарийн бичгийн дарга, ажилтнууд чуулганы ажиллагаатай танилцаж байна. Та бүхэнд ажлын амжилт, эрүүл энх, сайн сайхан бүхнийг гишүүдийнхээ нэрийн өмнөөс хүсэн ерөөе.

Баярцогт гишүүний асуултанд хариулъя.

Б.Эрдэнэсүрэн: Бид нар анхны хэлэлцүүлэг дээр уг нь та бүхэн би уг нь түрүүн хэлсэн шүү дээ. Энэ санал томъёоллоо хийгээд байнгын хороон дээр ярьсан бол сонирхолтой зүйлүүд, яриа өрнөх байсан байх. Бид нар энийг их олон талаас нь нэлээд ярьсан. Коллеж, хоёр шатлалын тухай асуудал бол Америкийн талын орнууд тийм байгаа шүү дээ. Америк, Англи мэтийн орнууд их сургууль, коллеж гэсэн ангилалтай байгаа. Бусад зарим орнуудад, жишээ нь Туркид гэхэд коллежид 10 жилийн ахлах сургууль, Францад ахлах сургууль, Орост техникум маягийн юмнуудыг коллеж гэж нэрлээд явж байна л даа. Янз янз байгаа юм. Энэ ангилалд нэлээд их учир явдалтай байгаа юмаа. Одоо манайд коллеж гэдэг юм бол ерөөсөө сургалтын байгууллага байг, эсвэл жаахан мэргэжлийн сургалт эрхэлдэг мэргэжлийн сургалттай байж болох. Яг манайд байгаа зүйлүүдийг бодит байдал дээр буулгаж өөрийн орны нөхцөлд тохируулж хийсэн ангилал шүү дээ. Дээд сургууль нь бол сургалт, эрдэм шинжилгээний байгууллага байг. Их сургууль нь бол эрдэм шинжилгээ-сургалтын. Энд нарийн уншаад үзвэл ялгаа байгаа юмаа.

Хоёрдугаар асуудал ашгийн төлөө болсны үр дагавар гэдгийг энэ нэг их айхтар үр дагавар гарна гэж би бодохгүй байна. Яагаад гэвэл энэ манай хуульд байсан юм. Энэ ашгийн ба ашгийн бус байна гээд нэг их үр дагавар гарч байгаагүй. Гэтэл бид нар санаачилж байгаад 1992 онд ашгийн бус байна гэсэн чинь одоо бол асуудал их тавигдаж гарч ирж байна. Улсын том сургуулиуд хувьчлагдаж байна. Сургууль томрох, нэгдэх асуудлууд тавигдаж байгаа учраас энэнд нэг их айхтар үр дагавар гарахгүй гэж би хувьдаа бодож байгаа юм.

Тэр удирдах зөвлөл томилох тухай асуудал яригдаад байна л даа. Хуучин бол цэцэрлэгийн эрхлэгчийг сумын Засаг дарга томилдог, сургуулийн захирлыг аймгийн Засаг дарга томилдог байсан. Одоо бид нар энд сонгон шалгаруулалт хийгээд дүнг нь үндэслээд аль алиныг нь сумын Засаг дарга томилохоор оруулж байгаа. 

Удирдах зөвлөлийн асуудал бол би түрүүн хэлсэн шүү дээ. Аль аль төсөлд өргөн баригдаж ирээгүй. Энэ бол нэмэлт өөрчлөлт болохоор хуулийн дагуу л нэмэлт, өөрчлөлтийнхөө хүрээнд авч үзсэн. Бид нар хэд хэдэн асуудал оруулж байгаад хуулийн мэргэжилтэн хүмүүст хасуулсан. Яагаад гэвэл нэмэлт, өөрчлөлт учраас та нар хууль зөрчиж нэмэлт, өөрчлөлтөд орж ирээгүй юмыг авч хийж байна гэсэн учраас бас зарим зүйлүүд хасагдсан байгаа.

Хувьсах зардлаар санхүүжүүлэх асуудлаар нэг шинэ зүйл оруулж өгсөн шүү. Сургуулиудыг хувьсах зардлаар санхүүжүүлнэ. Тэгэхдээ 2 дахь зардлын хэмжээг сум нэг бүрээр тогтоож өгье гэж. Тэгэхээр аймгуудын саналыг үндэслээд яам хувьсах зардлын хэмжээгээ задалж өгөхгүй бол ерөөсөө хувьсах зардлаар нь яваад байх юм бол аймгийн төвийн том сургуулиуд нь хөдөөнийхөө сургуулийг идэх ийм бэрхшээл гараад байгаа юм. Тийм учраас үнэхээр сургууль санхүүжээд цалин хөлсөө аваад хувьсах зардлаа нөхөх хэмжээнд нь тооцоолж нийт норматив болон хүүхдэд ноогдох хувьсах зардлаар нь бодчихоод тэрэн дотроос сургуулиас хуваарилах юмаа бүр сургууль бүрээр нь тогтоож өгөхөөр 700 сургуулиар тогтоож өгөхөөр оруулсан. Ингэх оролдлогыг яам бас хийж байсан бас бололцоотой байдаг.

Энэ орон нутагтайгаа сайн хамтарч ажиллавал энэ болдог зүйл байгаа юм.

31.1.8, 46.1.2 заалт байна л даа. Эцэг эх нь аль сургуульд сургах, ямар хэлбэрээр сургахаа өөрөө сонгох эрхтэй гээд хуульчилчихсан. Болдогсон бол тэрийг нь өөрчилчихмөөр байгаа юм. Одоо хөдөө орон нутгийг тэнцвэргүй байдалд оруулж, маш хүндрэлтэй байдалд оруулж байгаа юм чинь энэ заалт байгаа шүү дээ. Би хуулийн дагуу эрхтэй, аймгийн төвд оруулна, Улаанбаатарт оруулна гээд нааш цаашаа явчихдаг. Гэтэл тэр хүний үндсэн хуулиар олгогдсон эрх байгаа учраас үндсэн хууль зөрчих учраас энийг өөрчилж болохгүй мэдээжийн хэрэг. 

Сум, хамран суух тойргоо тогтоож байгаа нь ядаж тооцоо хийхтэй холбоотой юмаа. Энэ сургуульд хичнээн хүүхдүүд байна вэ, манай хамран сургалт тойргууд энэ хүрээн дотор төд, төчнөөн хүүхэд байна, энэ тооцоогоо төдөөр хийе, тэгээд энэ хүүхдүүдэд өөрийнхөө сургуулийг сурталчилж ойлгуулъя, өөрийнхөө сургуульд татахыг бодъё гэдэг ийм ажил явуулах бололцоог нь олгох үүднээс ингэж зааж өгсөн юм. Энэ бол хуучин заалт л даа. Энэ бол шинэ заалт биш хуучин одоо үйлчилж байгаа хуулийн заалт байгаа юм.

Магадлан итгэмжлэл дээр хязгаар тогтоож өгч болох уу гэж байна л даа. Тэрийг мэдэхгүй байна. Нэмэлт, өөрчлөлтөд орж ирээгүй л асуудал л даа.

Гансүх даргаа. Энэ гишүүдийнхээ хуралдаанд ирж байгаа ирцийн байдлыг зөвлөл дээрээ авч үзээчээ. Идэвхтэн дарга ч ялгаагүй. Энэ Бадамдамдин гэдэг хүн жишээ нь байна шүү дээ Засгийн газрыг огцруулах асуудлын хурал дээр орж ирдэг, улс төрийн хэрүүл болохоор нэг орж ирдэг, бусад үед нь Монголд байгаа юмуу, ертөнцөд байгаа юмуу гэдэг нь мэдэгдэхгүй алга болчихдог ийм хүн байна жишээ нь танай зөвлөлд. Энэ цадиггүй байдлаа таслан зогсоох тухайгаа яриачээ. Арай хэтэрхий юм.

Төрийн хэргийг шийдэлцэх гэж сонгогддог юм байгаа биз дээ. Сонгогдсон гишүүд цагтаа ажилд ирэх үүрэгтэй юм байгаа биз дээ. Би эцсийн дүндээ ганцхан шаардлага тавиад байгаа шүү дээ. Цагтаа ажилдаа ирж бай гэдэг ганцхан шаардлага. Гүндалай гишүүн цаг 10 минут хожигдож орж ирж байна шүү дээ. Засгийн газрын гишүүд ажилтай байхыг үгүйсгэхгүй. Тэгвэл учир начираа яриад ийм шалтгаантай байна гэдгээ хэлчихээд явж болноо доо. Одоо шинэ намынхан гэж байнга байдаггүй хэсэг хүмүүс гарч ирлээ Батхуяг гишүүн хаана байна.

Ийм юмнуудаа гишүүд минь дор бүрнээ бодоод тэгээд энэ сонгогчдын өмнө хүлээсэн хариуцлагаа, төрийн өмнө хүлээсэн үүргээ нэг бодоцгоогоочээ гэж би зориуд хэлье. 

Ингээд Бакей гишүүн асуултанд хариулъя. 

А.Бакей: Баярцогт гишүүний саяын хэлсэн З асуудал үнэхээр гарцаагүй хуулинд суух ёстой асуудал байсан л даа. Харамсалтай нь яг зарчмын зөрүүтэй санал хураах үедээ гишүүд өгөөгүй учраас энэ нэмэлт, өөрчлөлтийн хуулийн хүрээнд шийдэгдсэнгүй.

Удирдах зөвлөлийн асуудал байна, ерөнхий боловсролын сургуулийн удирдах зөвлөл, их, дээд сургуулийн удирдах зөвлөлийн асуудал гэж ёс төдий байгууллага болчихоод байгаа байхгүй юү. Жишээлбэл захирлыг томилоход оролцохгүй юм бол удирдах зөвлөл гэж байх ёсгүй. Тэгээд яах вэ төсөв гэдгийг нь батална гээд байгаа юм. Тэр нь бас ёс төдий. Тэрний баталсан төсвийг нь эргээд Сангийн яаман дээр очиод задалчихдаг байхгүй юү. Ямар ч ач холбогдол байхгүй. Тийм учраас удирдах зөвлөлийн асуудал ерөөсөө өөх ч биш, булчирхай ч биш хоёрын хооронд яваад байгаа байхгүй юү. Тийм учраас дараа нь би бодож байна Боловсролын тухай багц хуулийг иж бүрнээр нь шинэчилсэн найруулгын хэмжээнд нь авч үзэхгүй бол хэсэг хэсгээр, хэсэгчилсэн байдлаар нэмэлт өөрчлөлт оруулаад энэ бол боловсролын өмнө тулгамдсан асуудлыг шийдэж чадахгүй болчихоод байгаа юм. Тийм учраас Нямдорж дарга ч гэсэн хэлээд байгаа шүү дээ. Хуулиудыг иж бүрнээр шинэчлэн найруулъя гэж. Тэр хүрээнд л авч үзэх ёстой асуудал.

Жишээлбэл их, дээд сургуулийн шатлалын асуудал ч гэсэн гарцаагүй авч үзэх ёстой асуудал. Энэ удаа бид нэмэлт, өөрчлөлтийн хүрээнд шийдэж чадсангүй гэж хэлмээр байна.

Ц.Нямдорж: За Гончигдорж гишүүн асууя. Баттулга гишүүн асуух гээд байсан. За Гончигдорж гишүүн.

Р.Гончигдорж: Нэлээд олон асуудлууд давхцаж байна. Саяын Бакей гишүүний хэлж байгаа үнэн байхаа. Ер нь сая Байнгын хорооны хурал нэлээд давхардаад бусад хуралдаа очиж саналаа хэлэх боломж хязгаарлагдмал байсан. Нөгөө талаас хоёр газраас орж ирсэн төслүүд байсан учраас яаж нэгдмэл болж орж ирэх нь вэ гэдэг нь тодорхойгүй байсан. Тийм учраас тэр хооронд завсрууд гарав уу, үгүй юү.

Энэ бол нэгэнт хоёр хууль санаачлагтай учраас тэр хоёр хууль санаачлагчийн хуулийг хооронд нь нэгтгэхэд тэнд янз янзын дундаас нь орхигдох асуудал байгаа. Тийм учраас энэ  дээр анхаарах байсан болов уу гэж бодогдоод байгаа юм.

Жишээлбэл Эрдэнэсүрэн гишүүний хариулж байгаа З шатлалын тухай асуудлыг хоёр шатлал руу Баярцогт гишүүний асууж байгаа асуулт байна л даа. Тэгэхээр бид нар ер нь энэ сургуулийн шатлалын асуудлаар, бид нар хуулиар юу гэдэг юм бэ их газрын хууль юмуу, аль системээр нь явж байна гэдэг маргаантай байдаг шиг ер нь сургуулийнхаа системийг бид нар манай төгсөгчид аль системтэй орнуудад илүү сурах хандлага нь өнөөдөр бий болов түүнтэй нь холбогдуулж манай өөрийн дунд сургуулиуд, дээд сургуулиудын хоорондын шатлалууд, түүний үйлчлэлүүдийг тогтоох нь зүйтэй байх л даа. Жишээлбэл одоо манай гишүүний хариулж байгаа дотор яриад байгаа нь комнети коллеж гэж байгаа шүү дээ. Тэр нь юу вэ гэхээр 12 жилтэй болгож байгаатай холбогдуулан комнети коллеж бол зайлшгүй гарч ирэх шаардлага байгаа юм.

9 дүгээр анги, 10 дугаар анги төгссөний дараачаар тэр сонголтоо тэр комнети коллеж руу нь орох уу, 12 жилтэйгээр орох уу, дараачаар нь тэр хоёрыг төгссөн улсуудад аль нь дараагийн дээд шатныхаа их сургууль руу орох вэ гэдэг ийм асуудлуудыг шийдэх. Энэ болгон магадгүй сая Бакей гишүүний хэлж байгаагаар ер нь энэ системүүдээ ингэж нэг судалж үзэж байгаад тэгээд Боловсролынхоо хуулийг цогцоор нь нэг харж үзэх өнөөгийн эрэлт хэрэгцээнийхээ хувьд, өнөөгийн сургалтын глобалчлагдаж байгаа орчиндоо ярих ийм байх нэг ийм санал байна.

Ганцхан асуудал үлдлээ. Энэ юу вэ гэхээр Засгийн газрын санаачилсан хууль, гишүүдийн санаачилсан хууль хоёрыг нэгтгэсэн. Тэгэхээр Засгийн газраас асуумаар байгаа юм. Ингэж нэгтгэсэнтэй Байнгын хорооны дүгнэлтүүдтэй Засгийн газар санал нэгдэж байгаа юү. Дэд сайд яг цагтаа орж ирлээ л дээ. Энэ хоёр талыг нь сонсох ёстой юм.

Ц.Нямдорж: Төмөр-Очир сайд Гончигдорж гишүүний асуултанд хариулъя.

Энхтүвшин сайд хайчсан юм бэ.   

С.Төмөр-Очир: Гадаадад явж байгаа. Үдийн хоолны хүлээн авалтад явчихаад жаахан хоцорчихоод ирлээ. Асуултыг сайн ойлгосонгүй.

Р.Гончигдорж: Ганцхан асуулт. Хоёр хууль санаачлагчийн хуулийг нэгтгээд Байнгын хорооноос оруулж ирлээ. Ингэхэд Засгийн газар хууль санаачлагчийн хувьд энэ нэгтгэсэн байдалтай хэр зэрэг санал нийцтэй байна вэ.

С.Төмөр-Очир: Бид нар ажлын хэсэгт орсон. Ерөнхийдөө санал нэгдэж байгаа. Гэхдээ ганцхан юман дээр бид нар жаахан санал жаахан өөр байгаа. Энэ юу вэ гэхээр сургуулийн захирал, цэцэрлэгийн эрхлэгчийг томилох байна шүү дээ. Манай эхний санал дээр Солонгос мэтийн өндөр хөгжилтэй орнуудад ерөнхий боловсролын сургуульдаа их ач холбогдол өгдөг. Солонгост сургуулийн захирлыг ерөнхийлөгч томилдог байхгүй юү. Бид нар нэлээд дээш нь болгож яам томилдог байвал яасан юм бэ гэж ярьж байгаад ер нь түвэгтэй юм байна аймгийн дарга томилдог байвал яасан юм бэ гээд хуучин шиг аймгийн боловсрол, соёлын газрын саналд үндэслээд аймгийн дарга томилдог байя гэсэн саналтай байгаа юм. Тэгтэл манай хууль санаачлагч гишүүд орон нутгийн удирдлагын хууль дээр ажиллаж байгаа Дондог гишүүн ер нь сумын Засаг дарга нь томилдог байвал яасан юм бэ гээд хууль санаачлаад орчихсон. Тэгээд хууль санаачлаад орчихсон учраас энэ дээр зарчмын зөрүүтэй санал гэдэг дээр хураагдаагүй тийм л юм байгаа юм. Ер нь бид нарын бодож байгаагаар бол сургуулийн захирал, цэцэрлэгийн эрхлэгчдийг томилохдоо сумын засаг дарга нар томилдог юмуу, сумынхаа хэдэн багш дотор эргэлзчихгээд байгаа байхгүй юү. Аймгийн Засаг дарга томилно гэх юм бол ядахдаа аймгийн бүх багш нар дундаас томилоход арай илүү сайн захирал, цэцэрлэгийн эрхлэгч томилох бололцоо бий болох юм.

Тэгэхдээ аймгийн дарга бол зөвхөн өөрөө томилчих биш аймгийн Боловсрол, соёлын газартай тохиролцоод тэдний саналыг үндэслээд аймгийн Засаг дарга батламжлах гэдэг юмуу, томилох гэдэг юмуу ийм утгаар тэр суманд байгааг нь аймгийг нь дээш нь ахиулчихвал бидэнд өөр санал зөрүүтэй юм байхгүй байгаа юм.

Ц.Нямдорж: Батхүү гишүүн асууя.

Г.Батхүү: Баярлалаа. Тэгэхээр төрийн их, дээд сургуулиудын сургалтын төлбөрийн асуудлыг бид нар хязгаарлаад байгаа тийм зүйл байгаа юм. Энийг яагаад хязгаарлаад байдаг юм бэ. Үнэхээрийн сайн сургалт өгөөд, тэнд суралцах сонирхолтой хүмүүс олноороо байдаг юм бол тэр сургалтын төлбөрийг хязгаарлахгүй зах зээлийнх нь зарчмаар явдаг ийм боломж, бололцоог бүрдүүлэх боломж юу байна. Энийг хуульчилчихвал яасан юм бэ гэсэн нэг асуулт.

Дараагийн асуулт. Ерөнхий боловсролын сургуулийн нэг хичээлийн үргэлжлэх хугацаа 45 минут болгоод уртасгачихсан байгаа юм. Ингээд үзэхээр хоёр ээлжээр хичээллэдэг хөдөөний ч бай, хаанахын ч бай сургуулиуд орой 7 цагт хоёрдугаар ээлжийн хичээл дуусч байгаа юм. Хэрвээ цаашдаа сургуулиуддаа засвар хийхгүй, шинээр сургууль барихгүй, хүн амын механик өсөлт нэмэгдээд ирвэл магадгүй зарим газар З ээлжинд шилжих юм бол шөнийн 1 цагт хичээл нь тарахаар болж байгаа юм. Тэгэхээр энэ асуудлыг нэг шинэ хүн гарч ирэхээрээ цагийг нь нэмээд хасаад өөрчлөөд байхгүйгээр ерөөсөө ерөнхий боловсролын сургуулийн 1 хичээлийн үргэлжлэх хугацааг 40 байдаг юмуу, 45 гэдгээр нь хуулиндаа тусгаж өгөөд батлуулж болохгүй байсан юм болов уу гэсэн 2 дахь асуулт байна.

Дараагийн нэг асуулт 48.2.6 дээр сурагчдаас хуульд заагаагүй төлбөр, хураамж авсан багшийг 10000-30000 төгрөгөөр, албан тушаалтныг 40000-60000 төгрөгөөр торгоно гээд заачихсан юм. Энэ нь нэг талаас нь харахаар хууль бус татвар, хууль бус хураамж авч байна гэдэг чинь нөгөө утгаараа хахууль биш үү. Энийг нь хахууль авч байгааг нь торгоод өнгөрөөчихдөг, нөгөө Эрүүгийн болон Эрүүгийн байцаан шийтгэх хуулиндаа харьяалагдахгүйгээр багш хүн хахууль авах юм бол 30000 төгрөгөөр торгуулаад өнгөрчихдөг. Магадгүй 30 хүүхэдтэй ангиас хоёр, хоёр мянган төгрөгийн хууль бус хураамж хахууль авсан байвал 60 мянган төгрөг авчихаад 30000-аар нь торгуулаад өнгөрдөг болох ийм юм руу явчих гээд байгаа юм биш бизээ. Энэ заалтыг эргэж харах боломж бий юү гэсэн З дахь асуулт байна.

Дараагийн асуулт бол 39.6 дээр оройн ээлжийн албан бус хэлбэрээр иргэдэд бичиг үсгийн боловсрол олгох болон бага сургууль, бүрэн дунд боловсрол эзэмшүүлэхэд шаардлагатай зардлыг улсын болон орон нутгийн төсвөөс гаргана гээд заачихсан байгаа юм. Тэгэхээр энэ дээр тодорхой юм алга байна. Ямар нөхцөлд нь улсын төсвөөс гаргах юм бэ, ямар тохиолдолд орон нутгийн төсвөөс гаргах юм бэ. Эсвэл ямар зардлыг нь гаргах юм бэ. Энийгээ тодорхой болгоод хуулиндаа зааж өгөхгүй  бол орон нутагтаа тусгагддаггүй, улсын төсөвт тусгагддаггүй дунд нь хаягддаг, хүн асуухаар хуульчлаад өгчихсөн гэдэг ийм биелэгдэхгүй, хэрэгжихгүй заалт болох юм биш биз гэсэн ийм асуултууд би асууя. Баярлалаа.

Ц.Нямдорж: За Эрдэнэсүрэн гишүүн хариул.

Б.Эрдэнэсүрэн: Эхний хоёрт нь яам хариулаад, сүүлийнхэд нь би хариулчих уу.

Ц.Нямдорж: За Төмөр-Очир сайд хариул.

С.Төмөр-Очир: Эхний хуучин хуулинд, ер нь бол Батхүү гишүүний хэлж байгааг бид нар ойлгож байгаа. Ялангуяа аймгийн төв, Улаанбаатар хот ээлж ихтэй учраас 45 минутаар явахаар үнэхээр хүнд байгаа. Бид нар журмаараа одоогоор 40 минут болгочихоод явж байгаа. Ер нь олон улсын жишиг, стандартыг үзэхээр үнэхээр ахлах ангийнхан 45 минут байгаа юм. Тийм учраас бид нар хуулийн хуучин заалтад үргэлжлэх хугацааг төрийн захиргааны боловсролын асуудал эрхэлсэн төрийн захиргааны төв байгууллага тогтооно гээд явж байгаа юм. Бид нар цаашдаа 45 минут руугаа орох байх. Тийм учраас хуулиндаа заалт, журмаараа зохицуулж 40 минутаараа явж байгаад үнэхээр бололцоотой болоод нэг ээлж, хоёр ээлж болоод ирэхээр нь 45 минут руугаа шилждэг юмуу гэсэн ийм бодолтой байгаа юм.

Олон улсын стандарт нь бага ангидаа 40 минут, ахлах ангидаа 45 байгаа юм. Тэгээд дээд сургуульд орохоор 90 минут болдог шүү дээ. Тэгэхээр ийм шатлалтай юм. Тийм учраас бид нар хуулинд 40 минут гэж заахгүй журмаар зохицуулна гэж хуулиндаа орчихоод журмаараа ээлж ихтэй үед 40 минут явж байгаад цаашдаа 45 минут руугаа шилжье гэсэн ийм бодолтой байгаа юм.

Ц.Нямдорж: Эхний асуудал дээр сургалтын төлбөрийн хязгаар.

Төмөр-Очир сайдаа төрийн их, дээд сургуулийн сургалтын төлбөрийн дээд хязгаарыг тогтоодог чинь зөв юмуу гэж асуугаад байна шүү дээ._

С.Төмөр-Очир: Нэгэнт зах зээлийн эдийн засагт шилжчихсэн учраас янз бүр л байгаа л даа. Зарим орнуудад тэр хязгаарыг нь тогтоохгүй байгаа. Манай хувьд зах зээлийн эдийн засгийн яг өнөөгийн нөхцөлд дээд хязгаарыг нь тогтоож өгөхгүй бол зарим томоохон сургуулиуд нэлээд өндөр үнэ тавьчихаад энэнээсээ болоод жаахан хүнд байдалд ороод байгаа юм. Тэгээд бид нар дээд хязгаарыг нь тогтоож өгдөг юмуу гэсэн байдалтай байж байгаа.

Энэ жил Шинжлэх ухаан,технологийн их сургууль дээр нэлээд юм болж байж бид нар дээд хязгаарыг нь доошлуулсан шүү дээ. Шинжлэх ухаан, технологийн сургууль энэ жилийн хувьд  манайхан зарим улсууд буруу ойлгодог юм шиг байна лээ. Ер нь бид нар зах зээлийн өнөөгийн нөхцөл, мөнгөний инфляци болж байгаа үед төлбөрийн хэмжээ тодорхой хэмжээгээр нэмэгдэхийг яам ч зөвшөөрч байгаа, оюутнууд ч зөвшөөрч байгаа. Энэ жилийнх дэндүү огцом нэмчихсэн. Огцом нэмээд авсан мөнгөөрөө юу хийх гэж байгаа юм бэ гэхээр нэг жил 2 том хичээлийн байр барина гэсэн төсөл оруулсан байхгүй юү. Энэ утгаар нь бид нар жаахан багасгасан юм. Тэрнээс бид нар жилдээ тодорхой хэмжээгээр төлбөрийн хэмжээ нэмэгдэхийг оюутнууд ч ойлгож байгаа, эцэг эхчүүд ч ойлгож байгаа. Энэ утгаар бид нар дээд хязгаарыг тавчихъя гэсэн бодолтой байгаа.

Ц.Нямдорж: Эрдэнэсүрэн гишүүн.

Б.Эрдэнэсүрэн: Шийтгэл ногдуулахтай холбогдуулан Батхүү гишүүн асууж байна л даа. Тэгэхээр энэ хуулинд өмнө нь хүүхдүүдэд ном шахах, зүй бусаад мөнгө төгрөг шаардахыг хориглоно гэсэн заалт орчихсон юм. Тэрийгээ зөрчсөн бол хариуцлагыг нь зааж өгч байгаа юм л даа. Тэгэхдээ бас ийм шүү. Багш нар яг мөнгө аваад өөртөө хахууль аваад байгаа гэж хэлэх бол арай хатуудсан болно. Яг амьдрал дээр яадаг юм бэ гэхээр сургуулиудын хувьсах зардал, засварын зардал ерөөсөө хүрэлцдэггүй учраас эцэг, эхээс гуйж хэдэн төгрөг аваад тэр өрөө тасалгаагаа будаж шунхаддаг юмаа. Сургуулиудын байдал үнэхээр хүнд. Хэрэв төр үнэхээр бүгдийг нь хангачихдаг бол ёстой хатуу хориглоод авилгал гэж үзээд хуульчилж болно. Амьдрал дээр бид нүдээ аниад асуулт авахаар болохгүй гэж сайд дарга нар нь хэлээд үнэн чанартаа аргагүйн эрхэнд тав, арван төгрөг авч дотуур байрныхаа шалыг будаад, ханыг будаад, ширээгээ будаад явж байгаа юм. Энэ бол бидний төсөв баталж байгаа төсөв чинь хүрэлцэхгүй байгаатай холбоотой асуудал байгаа юм шүү. 

Харин тэр албан бус сургалтыг санхүүжүүлэх юмаа тодруулж өг гэсэн заалтыг бид нар харж үзэж нягталж үзье. Санал байна гэж ойлголоо.

Хоёр зүйлийг даргаа би тодотгож өгөхгүй бол энэ удирдах зөвлөл гэж яриад байгаа, тэр З шатлал гээд яриад байгаа дээр би бас нэг зүйл хэлье гэж бодож байна. Ер нь бүх орон ийм хоёр шатлалтай байгаа биш шүү. Жишээ нь Герман гэхэд  4 шатлалтай өөр өөрийнхөө онцлогоор. Тийм учраас энэ дээр нэг зүйлийг туйлшруулахгүй ээ.

Хоёрдугаарт удирдах зөвлөл гээд яриад байна. Удирдах зөвлөл бол захирлын байгууллага болчихож байгаа юмаа. Тийм учраас тэд нар их дээд сургуулийн захирал нэг удаа сонгож болно, хоёрдахь удаагаа, нэг л удаа дээд тал нь 8 жил байхаар хүртэл хуульчилж өгсөн байгаа шүү дээ. Тэгэхгүй бол зохион байгуулж нэг захирал мөнх захирал хийж байдаг, байнга байж байдаг, өөрийнхөө хүмүүсийг оролцуулчихсан тийм байдал яг манай амьдрал тийм байгаа шүү дээ. Энэ бодит байдлыг харгалзан үзэж байгаа юм шүү.

Ц.Нямдорж: Оюун гишүүн асууя. Дараа нь Баттулга гишүүн. Тэгээд асуулт, хариултаа дуусгая.

С.Оюун: Нэг л асуулт байна л даа. Бага дунд сургуулийн боловсролын сурах бичгийн талаар. Засгийн газрын төсөлд сурах бичгийг зохиох, хэвлүүлэх, түгээх ажлыг боловсролын асуудал эрхэлсэн төрийн захиргааны төв байгууллагаас баталсан журмын дагуу зохион байгуулна гэж өөрчлөхөөр орж ирж байгаа юм байна л даа. Тэгээд энэ дээр Байнгын хороон дээр гишүүдийн санаачилсан хуулийг Засгийн газрынхтай нэгтгэх явцад энэ дээр ямар нэгэн асуудал гараагүй энэ чигээрээ л явж байгаа гэж ойлгож байгаа.

Сүүлийн үед сурах бичгийн агуулга, чанар муудаж байна гэж шүүмжлэл гардаг шүү дээ эцэг, эхчүүдийн зүгээс ч гэсэн. Тэгэхээр энэ дээр зохицуулах механизм дээр нь миний ойлгосноор 2-З жилийн өмнө Элбэгдоржийн Засгийн газрын мөрийн хөтөлбөр дээр юу байсан бэ гэхээр сурах бичгийг зах зээлийн харилцаанд оруулна гэж яриад байсан. 

Сургууль, эцэг эх, багш нар чанартай сурах бичгээ сонгож хэрэглэх эрхтэй ч гэлүү.

Одоо болохоор миний ойлголт зөв бол сурах бичгийг зохиох ажлыг хэвлэлийн газар хүмүүс захиалж хийлгээд хөрөнгөө гаргаад тэгээд хэвлүүлэхдээ тэр хэвлэлийн газар өөрийнхөө хөрөнгөөрөө хэвлүүлээд түгээлт нь явагдаж байгаа шүү дээ. Тэгэхээр одоо боловсролын асуудал эрхэлсэн төрийн захиргааны төв байгууллагад зохион байгуулах асуудал нь шинэ өөрчлөлтөөрөө очих юм бол энэ нь зах зээлийн өрсөлдөөнийг бий болгоход нэмэр болох юмуу, харин чанаргүй хэрнээ үнэтэй сурах бичгүүдийг илүү их дэмжих юмруу орчих юмуу. Тэгээд энэ зохиох, хэвлэх, түгээх асуудлыг чинь тэр чигээр нь Боловсролын яам хариуцах гээд байгаа юмуу, яаж зохицуулах гээд байгаа юм бэ энэ шинэ нэмэлт, өөрчлөлт орсноороо. Энэ дээр Их Хурлын ажлын хэсэг, гишүүд, санаачилж байгаа хүмүүс ямар байр суурьтай байгаа юм бэ. Сурах бичгийг зохиох, хэвлүүлэх, түгээх ажлыг яам хариуцлан гэвэл яаж цаашдаа зохион байгуулах гээд байгаа юм бэ. Өөрсдөө хэвлээд, өөрсдөө зохиогдоод, өөрсдөө түгээгээд явах юмуу гэдэг дээр хариулт авмаар байна.

Ц.Нямдорж:  За Төмөр-Очир сайд.

С.Төмөр-Очир: Энэ дээр бид нар ийм л журмаар явж байгаа юм. Одоо сурах бичиг, ийм ийм сурах бичиг шинээр хэвлэнэ гэдгээ зарлачихна. Тэр сурах бичгийг зохиож байгаа, хэвлэж байгаа улсууд нийлж нэг баг болоод ингээд шалгаруулалтад оролцоно. Яамнаас бид нар шинжээчийн эрхтэй улсууд сургалт явуулаад тэрнийхээ үндсэн дээр шинжээчийн эрх гэсэн үнэмлэх өгөөд тэр улсууд дотроосоо сонгож шалгаруулаад бид нар энэ сурах бичгийн хувьд энэ энэ хоёр сурах бичиг шаардлага, стандарт хангаж байнаа, энэ хоёр сурах бичгийг хэвлэж болно гэсэн зөвшөөрлийг нь өгөөд тэр зөвшөөрлийг өгсний дараагаар тэр хэвлэлийн газар юмуу, зохиогчтой баг өөрөө хэвлээд, хэвлэхээс өмнө хувилбартай байгаа учраас аймаг, нийслэлийн боловсролын төвүүд дээр сонголт хийлгэнэ. Энэ хоёр сурах бичгээс энэ аймаг аль сурах бичгийг нь захиалах вэ гээд. Тэрний дараагаар тэрний үндсэн дээр тоог өгөөд хэвлэх, тараах бүх ажлаа хэвлэл, зохиогчдын нийлсэн баг зохион байгуулна.

Бид нар амьдралын баталгаажих доод түвшнээс доогуур орлоготой хүүхдүүдэд үнэгүй өгдөг сурах бичиг бий шүү дээ. Тэрийгээ хэвлэлийн газраас мөнгийг нь шилжүүлж аваад хүүхдүүддээ өгнө.  Манай яам журмыг нь батлаад бусад бүх ажлууд зохиогчтой, хэвлэлтэй нийлсэн баг зохион байгуулахаар юм бодож яваа. Одоо ч ингэж явж байгаа.

С.Оюун: Эрдэнэсүрэн гишүүнээс би бас асуусан.

Б.Эрдэнэсүрэн: Би хариулъя. Энэ асуудал бол их олон үе шаттай. Эхлээд яам сурах бичгийнхээ стандартыг шалгаруулаад, сурах бичгээ шалгаруулчихаад тэгээд тендер зарлаад компаниудаа сонгоод явдаг нэг ийм үе байсан. Дараачийн хоёрдахь үе шат нь бол сурах бичгийнхээ эхийг шалгаруулчихаад компаниудаар хэвлэлийн эх бэлтгүүлж сурах бичгийг нь хэвлүүлээд, хэд хэдэн компани нэг сурах бичгийн талаар хэвлэлийн эхийг нь бэлтгээд тендерт оролцдог. Тэрийг нь харж байгаад хэвлэлийн чанар, дотоод агуулгыг нь харж байгаад шалгаруулдаг. Тэр шалгарсан компани нь үйлдвэрлэдэг, тараах ажлыг нь яам нэгтгэж аваад хуваарилдаг, сурах бичиг үнэ төлбөргүй олгодог ийм нэг практик байна.

Яг одоо өмнөх Засгийн газрын үед ямар өөрчлөлт орсон бэ гэвэл компаниудад бүрэн даалгасан. Энэ бусад орнуудад тийм байгаа юм л даа. Ерөөсөө хэвлэлийн компаниуд бүгдийг нь даагаад яам нь агуулгыг нь хариуцаад явдаг энэ арга руу орчихсон. Би хувь хүний хувьд энэ практикийг нэг их зөв болж байна гэж бодохгүй байгаа. Яагаад вэ гэхээр орон нутагт очиход үнэхээр сурах бичгийн хангамж муудсан, хүүхэд худалдаж авдаггүй, авахгүй болохоор нь нөгөө хувь компани хүргэдэггүй ийм асуудал байгаа юм. Тэгээд нэгэнт ийм журам тогтоогоод явуулчихсан учраас энэ гарч ирсэн яамны санал тэр чигээрээ явж байгаа. Хэрэв Их Хурлын дарга энийг дахиж авч үзээд анхны хэлэлцүүлгийн дараа үз гэвэл харж үзэх бололцоо байдаг ч билүү, үгүй ч билүү тийм л байдалтай байгаа.

Ц.Нямдорж: За Баттулга гишүүн.

 Х.Баттулга: Манай Монгол улсын онцлог гэдэг юмуу энэнтэй холбоотой асуудал байгаа юмаа. Хөдөө орон нутагт явахаар айл бүрээс нэг хүүхэд малаа дагаж үлдээд байгаа байхгүй юү. Энийг уул нь Албан бус сургалтын хуулинд зохицуулагдсан байх л даа. Тэгэхээр амьдрал дээр юу буугаад байна вэ гэхээр яг малаа дагаж өсч байгаа хүүхэд нь сум, орон нутаг, аймаг руу явдаггүй, бичиг үсэг муутай, бичиг үсэг мэддэггүй, боловсордоггүй, яг малаа дагасаар байгаад ийм болдог энийг ямар аргаар хуульчилж, яаж энэ боловсролыг та хүүхдэд дөхүү болгох вэ гэдэг асуудал гарч ирээд байгаа юм л даа.

Үндсэн хуулиндаа болохоор суралцах тэгш эрхтэй гээд заачихсан байдаг. Хотын хүүхэд, малчин хүний хүүхэд хоёр бол тэгш эрхтэй суралцах боломжгүй байгаад байгаа юм. Энийг амьдрал дээр тийм байдлыг яаж ойртуулах юм бэ гэдгийг асуугаад байгаа юм л даа. Уул нь энийг Эрдэнэсүрэн гуайтай санал солилцож байснаа Байнгын хороонд нь байдаггүй болохоор мэдэхгүй юм. 

Юу вэ гэхээр ерөөсөө малчин хүний нэг хүүхэд заавал тийм эрсдэлтэй амьдрал руу орчихоод байгаа байхгүй юү. Тэгээд тэр хүний амьдрал тэр чигээрээ 50, 60 хүртлээ ингээд дуусдаг. Энийг яамаар юм бэ дээ. Хуульчилж болж байна уу, болохгүй юү.

Б.Эрдэнэсүрэн: Баттулга гишүүн бид хоёр энэ талаар нэлээд хэдэн санал солилцоод харин Баттулга гишүүний санал нэлээд сайн суусан. Өөрөөр хэлбэл энэ хуулийн 8.2-т ийм заалт байгаа юм.

Тодорхой хугацааны боловсролыг нөхөх, бие даан эзэмших, бага, дунд, бүрэн дунд боловсролыг албан бус сургалтын дүйцсэн хөтөлбөрөөр олгож болно гэсэн заалт олгогдож байгаа юм. Тэгээд дараа нь санхүүжилт дээр нь сая яриад байна шүү дээ. Тэр албан бус сургалтыг чинь одоо ерөөсөө санхүүжүүлдэггүй байхгүй юү. Санхүүжүүлэх эх үүсвэр байдаггүй. Эх үүсвэргүй болохоор яаж санхүүжүүлэх вэ. Тийм учраас тэрнээс хувьсах зардлыг бодож санхүүжүүлж өгдөг зүйл оруулж өгч байгаа юм. Тийм учраас үнэхээр хүн бол гадаадад дипломат ажил эрхэлж байгаа хүмүүсийн хүүхэд 2 жил жишээ нь бие даагаад өөрөө боловсрол эзэмшиж болно шүү дээ. 

5, 6 дугаар ангийн боловсролоо бие дааж эзэмшчихээд 6 дугаар ангиасаа ирээд энд суралцах тийм асуудал байж болно. Тэгэхээр энийг хуулиар хийж өгсөн. Малчин айлын хүүхэд сургуулиас гарчихаад үлдсэн мэргэжлээ бие даагаад дүйцсэн хөтөлбөрөөр эзэмших бүр санхүүжилтийн эх үүсвэртэй шийдэж өгсөн шүү.

Х.Баттулга: Тэгж хуульчилсан уу. За за.

Б.Эрдэнэсүрэн: Тийм.

Ц.Нямдорж: Эрхэм гишүүд ээ. Отгонбаяр гишүүний урилгаар Багануур дүүргийн ахмадын төлөөлөгч 33 хүн чуулганы ажиллагаатай танилцаж байна. Та бүхэнд эрүүл энх, урт удаан наслахын ерөөлийг дэвшүүлж байна. Сайхан амьдраарай гэж гишүүдийнхээ нэрийн өмнөөс ерөөе.

Нийгмийн бодлого, соёл, шинжлэх ухааны байнгын хорооноос дэмжигдсэн саналуудаар санал хураалт явуулъя.


1. УИХ-ын гишүүдийн төслийн 1 дүгээр зүйлийн 3/ буюу хуулийн 8 дугаар зүйлд нэмж орох 8.2 дахь хэсгийн “ хөдөлмөр эрхлэх ур чадварт сургах” гэснийг 

гэснийг хасъя гэсэн байна. Энэ саналыг дэмжье гэсэн санал хураалт явуулъя.

42 оролцож, 30 зөвшөөрч, 12 татгалзсан байна. 71.4 хувийн саналаар  Ч.Авдай, Б.Эрдэнэсүрэн гишүүдийн гаргасан 1 дэх санал дэмжигдэж байна


2. Мөн төслийн 2 дугаар зүйлийн хуулийн 11.2-т оруулах өөрчлөлтийг дараахь байдлаар өөрчлөн найруулах:


“11.2. Боловсролын стандарт нь суралцагчийн зайлшгүй эзэмшсэн байвал зохих боловсролын агуулгын түвшин, түүний үнэлгээ, багшийн мэргэжлийн түвшин, сургалтын орчинд тавигдах үндсэн шаардлагыг тодорхойлно.” гэсэн саналыг дэмжье гэсэн санал хураалт явуулъя.

42 оролцож, 36 зөвшөөрч, 6 татгалзсан байна. 85.7 хувийн саналаар  Т.Ганди, Б.Эрдэнэсүрэн гишүүдийн гаргасан 2 дахь санал дэмжигдэж байна

3. Засгийн газрын төслийн 2 дугаар зүйлийн “12.2-т “Боловсролын байгууллага ногдол ашиг хуваарилахгүй” гэснийг хасах гэсэн саналыг дэмжье гэсэн байна. Энэ саналыг дэмжье гэсэн санал хураалт явуулъя.

40 оролцож, 34 зөвшөөрч, 6 татгалзсан байна. 85.0 хувийн саналаар Б.Эрдэнэсүрэн гишүүний гаргасан 3 дахь санал дэмжигдэж байна.

4. Засгийн газрын төслийн 5 дугаар зүйлийн “15.1, 20.1, 28.1.12, 34.1-ийн “коллеж” гэснийг хассугай” гэснийг хасах гэсэн саналыг дэмжье гэсэн байна. Энэ саналыг дэмжье гэсэн санал хураалт явуулъя.

40 оролцож, 32 зөвшөөрч, 8 татгалзсан байна. 80.0 хувийн саналаар Б.Эрдэнэсүрэн гишүүний гаргасан 4 дэх санал дэмжигдэж байна.

.


5. Засгийн газрын төслийн 4 дүгээр зүйлийн “20.1-ийн … “ерөнхий боловсролын сургууль, цэцэрлэгт аймаг, нийслэлийн боловсролын газар, дүүргийн боловсролын хэлтэс” гэснийг “ерөнхий боловсролын сургууль, цэцэрлэгт аймаг, нийслэлийн боловсролын газрын дүгнэлтийг үндэслэн аймаг, нийслэлийн Засаг дарга” гэж өөрчлөх гэсэн саналыг дэмжье.


Ц.Нямдорж: Эрдэнэсүрэн гишүүн.


Б.Эрдэнэсүрэн: Сум, дүүргийн засаг дарга гэж байсан шүү дээ. Энэ дээр аймаг, нийслэлийн Засаг дарга гээд орчихсон байна шүү дээ. Энүүгээр санал хураачихаад сүүлд нь нягтруулчихаж болох уу. Энэ бол буруу бичигдсэн байна.


Ц.Нямдорж: Ямарч байсан Байнгын хороо нь сум, дүүргийн засаг дарга нь томилно гэсэн санал оруулж ирсэн юм байна. Энэ томъёоллоор нь санал хураана.


Хажуугийн санал нь аймгийнх тийм үү.


Б.Эрдэнэсүрэн: Үгүй үгүй. Байнгын хорооны дүгнэлтэн дээр, Ганди дарга та тайлбар өгөх юм бишүү. Энд бид нар сум, дүүрэг гэж байсан. Яагаад ингээд бичигдчихсэн юм бэ. Би энийг бичээгүй шүү дээ. Би энийг би хариуцаж чадмааргүй байна.


Ц.Нямдорж: За Ганди гишүүн. 

Т.Ганди: Техникийн алдаа бишээ. Протокол дээр хэлэлцүүлгийн түвшинд яригдаад олонхийн санал аваад үндсэндээ ганцхан томилгооны асуудал бишээ. Энэ дээр хөрөнгө оруулалтын шинж чанартай олон зүйл дээр орон нутгийн засаг захиргааны саналуудыг авах үндсээр зөвшилцөнө гэдэг байр сууриар гишүүд ярилцсан шүү дээ. Яг тэр  протоколоо эргээд үзэх хэрэгтэй. Хэрвээ үнэхээр нийслэлийнхийг шаардлагагүй гэж үзэх юм бол хоёрдугаар хэлэлцүүлгийн түвшинд санал хураагаад хасах хэрэгтэй шүү дээ.

Ц.Нямдорж: Одоо тэгээд яах болж байна аа Ганди даргаа.

Т.Ганди: Санал хураагаад тэгээд явчих.
Ц.Нямдорж: Одоо яг байгаагаар нь уу, аймаг, нийслэлийн гэснээр нь үү.

За Сүхбаатар гишүүн.

Ц.Сүхбаатар: 20.1 дүгээр зүйл дээр тендертэй ч холбоотой юмуу, өмч хөрөнгийг эзэмших, захиран зарцуулахад холбоотой эрхийг нь суманд байсныг нь аймаг, нийслэлийн Засаг дарга руу авч байгаа ийм заалт байгаа юм. Энэ томилгооны заалт биш. Гэхдээ хэрвээ аймаг, нийслэлийн Засаг дарга руу эрх мэдлийг нь авч байгаа бол тэр  доошоо сумын сургуулийн захирлыг аймаг, нийслэлийн Засаг дарга томилдог болгох хэрэгтэй. Сумын Засаг дарга томилохоор одоо энэ үндсэн төсөл дотор нь үлдчихсэн зарчмын зөрүүтэй санал дотор орж ирээгүй байгаа юм. Тийм учраас би горимын маягийн юм хэлэх гэж байна л даа. Энийгээ 20-1-ээр зарчмын зөрүүтэй саналаар шийдье гэж байгаа бол томилгооны асуудлыг нь гуравны нэгээр байнгын хорооны хурал дээр ахиж авч үзэхээр протоколд тэмдэглэж энийгээ шийдэж өгөөрэй. Тэгэхгүй бол нэг болохоор өмч хөрөнгийг нь дээш нь авчихдаг, эсвэл томилгоог нь доош нь өгчихдөг. Ингээд уялдаагүй юм болчихоод байгаа байхгүй юү.

Б.Эрдэнэсүрэн: Даргаа энэ чинь болох юм байна. Тусгай зөвшөөрлийн асуудал учраас болмоор юм байна даргаа.

Ц.Нямдорж: Хүлээж бай Эрдэнэсүрэн гишүүнээ Тамгын газрыг сонсъё.

Ц.Сүхбаатар: Тэгвэл энийг нь санал хураалгаад унагачих. Тусгай зөвшөөрлийг нь болохоор аймагт авчихдаг эрх мэдлийг нь. Тэгээд томилгоог нь болохоор дээш, доош нь шилжүүлээд хоёр өөр юм байж болохгүй шүү дээ.

Ц.Нямдорж: За Тамгын газар тайлбар өг. Одсүрэн.

Д.Одсүрэн: Энэ одоо санал хураах гэж байгаа 5 дугаар санал маань хуулийн 20.1 буюу одоо 20.1 маань тусгай зөвшөөрөл олгох байгууллага гэдэг энэ зүйл дээр ярьж байгаа юм. Энэ сонгон шалгаруулалтын дүнгийн дагуу томилох гэдэг асуудал биш учраас одоо яг энэ 5 дугаар санал дээр ямар нэгэн маргаантай асуудал ерөөсөө байхгүй. Байнгын хороон дээр дэмжээд явчихсан ийм санал байгаа юм.

Ц.Нямдорж: Одсүрэн тэр Сүхбаатар гишүүн юу яриад байна. Тэр өмч хөрөнгөтэй холбоотой асуудлыг нь аймаг руу татах гэж байна гэнэ үү, юү гэнэ вэ. Тийм л юм ярилаа шүү дээ.

Сүхбаатар гишүүнээ та тэгж хэлээ биз дээ. Энэ өмч хөрөнгөтэй холбоотой эрх мэдлийг нь аймаг авах гэж байгаа юмаа гэж тэгсэн үү, үгүй юү.

Ц.Сүхбаатар: Зөвшөөрөл гэдэг чинь цаанаа өмч хөрөнгө шийдэхтэй л холбоотой асуудал шүү дээ. Тэгээд аймаг, нийслэлийн Засаг дарга шийдвэрлэнэ гээд 20.1-д хийчихээд тэгээд томилгоо нь болохоор сумын Засаг дарга томилно гээд явж байгаа байхгүй юү.

Ц.Нямдорж: Энэ юмаа Байнгын хороон дээр сайн ойлголцоо. Өмч хөрөнгөтэй холбоотой асуудлаар сумаас аймаг руу татах тухай асуудал байхгүйээ.

Ц.Сүхбаатар: Зөвшөөрөл байна шүү дээ. Тэгээд томилгоог нь болохоор сумын Засаг дарга шийднэ гэж болохгүй шүү дээ.

Ц.Нямдорж: Эрдэнэсүрэн гишүүн та ямар их будлиан тарьж байна аа та.

За санал хураая.

За миний түрүүн уншсан 5 дахь саналыг дэмжье гэсэн санал хураалт явуулъя.

41 оролцож, 22 зөвшөөрч, 19 татгалзсан байна. 53.7 хувийн саналаар Т.Ганди, Ц.Сүхбаатар, Б.Эрдэнэсүрэн гишүүдийн гаргасан 5 дахь санал дэмжигдэж байна.


С.Баярцогт: Байхгүй гишүүдийн картыг авъя. Наадах чинь З-хан гишүүний саналаар зөрж байна шүү дээ.


Ц.Нямдорж: Харин би авчих л гэсэн шүү дээ. Баярцогт гишүүний шаардлага зөв шүү дээ. Би Ардчилсан намынхныг хуралд ир л гээд байгаа шүү дээ.


Сураггүй алга болсон Бадамдамдинг олж ир. Сураггүй алга болсон хүнийг яаж олдгийг хуулинд заачихсан байдаг юм. Яг тэр номынх нь дагуу Бадамдамдинг хайж олцгоо та нар.

6. УИХ-ын гишүүдийн санаачилсан төслийн 1 дүгээр зүйлийн 6/ буюу хуулийн 21 дүгээр зүйлд нэмж орох 21.4 дэх хэсгийн “тусгай зөвшөөрөл олгох эрх бүхий байгууллага” гэснийг “боловсролын асуудал эрхэлсэн төрийн захиргааны төв байгууллага” гэж өөрчлөх гэсэн саналыг дэмжье гэсэн санал хураалт явуулъя.

40 оролцож, 34 зөвшөөрч, 6 татгалзсан байна. 85.0 хувийн саналаар С.Ламбаа, Б.Эрдэнэсүрэн гишүүдийн гаргасан 6 дахь санал дэмжигдэж байна.

7. Гишүүдийн санаачилсан төслийн 3 дугаар зүйлийн 2/ буюу хуулийн 24.1.1 дэх заалтыг өөрчлөн найруулах заалтыг “аттестатчиллын үнэлгээ, мэргэжлийн хяналтын байгууллагын дүгнэлтээр боловсролын стандарт зөрчсөн, норм, норматив, сургалт эрхлэх тусгай зөвшөөрлийн нөхцөл, шаардлага хангаагүй болох нь тогтоогдсон” гэж өөрчлөх гэсэн саналыг дэмжье гэсэн санал хураалт явуулъя.

39 оролцож, 36 зөвшөөрч, 3 татгалзсан байна. 92.3 хувийн саналаар Д.Дондог, Б.Эрдэнэсүрэн гишүүдийн гаргасан 7 дахь санал дэмжигдэж байна.

8. Засгийн газрын төслийн 1 дүгээр зүйлийн 5/ буюу хуулийн 27 дугаар зүйлд нэмж орох 27.3 дахь хэсгийн “ажиллаж болно” гэснийг “ажиллана” гэж өөрчлөх гэсэн саналыг дэмжиж санал хураалт явуулъя.

39 оролцож, 36 зөвшөөрч, 3 татгалзсан байна. 92.3 хувийн саналаар Т.Ганди, Б.Эрдэнэсүрэн гишүүдийн гаргасан 8 дахь санал дэмжигдэж байна.

9. Засгийн газрын төслийн 1 дүгээр зүйлийн 7/ буюу хуульд нэмж орох 281 дугаар зүйлийн 281.1.2 дахь заалтыг “ерөнхий боловсролын сургууль, цэцэрлэг байгуулах тусгай зөвшөөрөл олгох эсэх талаар дүгнэлт гаргаж Засаг даргад санал болгох” гэж өөрчлөн найруулах гэсэн саналыг дэмжье гэсэн санал хураалт явуулъя.

39 оролцож, 30 зөвшөөрч, 9 татгалзсан байна. 76.9 хувийн саналаар С.Ламбаа, Ч.Раднаа, Б.Эрдэнэсүрэн гишүүдийн гаргасан 9 дэх санал дэмжигдэж байна.

10. Засгийн газрын төслийн 1 дүгээр зүйлийн 7/ буюу хуульд нэмж орох 281.1.3 дахь заалтыг “багш, суралцагчийн хөдөлмөрийг бодитой үнэлж, шагнаж урамшуулах, нийгмийн баталгааг сайжруулахад дэмжлэг үзүүлэх” гэж өөрчлөн найруулах гэсэн саналыг дэмжиж санал хураалт явуулъя.

39 оролцож, 33 зөвшөөрч, 6 татгалзсан байна. 84.6 хувийн саналаар А.Бакей, Т.Ганди гишүүдийн гаргасан 10 дахь санал дэмжигдэж байна.

11. Мөн төслийн 1 дүгээр зүйлийн 7/ буюу хуульд нэмж орох 281.1.4 дэх заалтын “захиргааны” гэснийг хасах гэсэн саналыг дэмжиж санал хураалт явуулъя.

39 оролцож, 33 зөвшөөрч, 6 татгалзсан байна. 84.6 хувийн саналаар А.Бакей, Т.Ганди гишүүдийн гаргасан 11 дэх санал дэмжигдэж байна.

12. Мөн төслийн 1 дүгээр зүйлийн 7/ буюу хуульд нэмж орох 281.1.7 дахь заалтыг хуулийн 30.1.13 дахь заалт болгон шилжүүлэх гэсэн саналыг дэмжье гэсэн санал хураалт явуулъя.

39 оролцож, 32 зөвшөөрч, 7 татгалзсан байна. 82.1 хувийн саналаар  С.Ламбаа, Б.Эрдэнэсүрэн гишүүдийн гаргасан 12 дахь санал дэмжигдэж байна

13. Мөн төслийн 1 дүгээр зүйлийн 7/ хуульд нэмж орох 281 дугаар зүйлд  “орон нутгийн өмчийн ерөнхий боловсролын сургууль, цэцэрлэгийн захирал, эрхлэгчийг сонгон шалгаруулах ажлыг зохион байгуулах” гэсэн 281.1.7 дахь заалт нэмэх гэсэн саналыг дэмжье гэсэн санал хураалт явуулъя.

39 оролцож, 35 зөвшөөрч, 4 татгалзсан байна. 89.7 хувийн саналаар   Б.Эрдэнэсүрэн, С.Ламбаа гишүүдийн гаргасан 13 дахь санал дэмжигдэж байна

14. УИХ-ын гишүүдийн санаачилсан төслийн 3 дугаар зүйлийн 3/ буюу хуулийн 28.1.8 дахь заалтыг өөрчлөн найруулах заалт болон Засгийн газрын төслийн 2 дугаар зүйлийн 28.1.8-д нэмэлт оруулах заалтуудыг нэгтгэж, дараахь байдлаар өөрчлөн найруулах:

Ц.Нямдорж: Найруулгын юм зөндөө л байх шиг байна. За яах вэ. 

“28.1.8.боловсролын стандарт, тогтоосон норм, нормативыг хэрхэн хэрэгжүүлж байгааг тогтоох зорилгоор их, дээд сургууль, коллеж, мэргэжлийн сургалт, үйлдвэрлэлийн төвийг аттестатчлах, цэцэрлэг, ерөнхий боловсролын сургуулийг аттестатчлах ажлыг мэргэжлийн удирдлагаар хангах” гэсэн саналыг дэмжье гэсэн саналыг дэмжиж санал хураалт явуулъя.

39 оролцож, 33 зөвшөөрч, 6 татгалзсан байна. 84.6 хувийн саналаар  С.Ламбаа, Б.Эрдэнэсүрэн гишүүдийн гаргасан 14 дэх санал дэмжигдэж байна

15. УИХ-ын гишүүдийн төслийн 3 дугаар зүйлийн 4/ буюу хуулийн 28.1.12 дахь заалтыг өөрчлөн найруулах заалт болон Засгийн газрын төслийн 4 дүгээр зүйлийн 28.1.12-т өөрчлөлт оруулах заалтуудыг нэгтгэж, дараахь байдлаар өөрчлөн найруулах


“28.1.12.төрийн өмчит их, дээд сургууль, коллеж, мэргэжлийн сургалт, үйлдвэрлэлийн төв, улсын хэмжээнд үйлчилгээ үзүүлдэг ерөнхий боловсролын сургуулийн захирлыг сонгон шалгаруулалтын дүнг үндэслэн томилох, чөлөөлөх” гэсэн саналыг дэмжиж санал хураалт явуулъя.

39 оролцож, 36 зөвшөөрч, 3 татгалзсан байна. 92.3 хувийн саналаар Д.Дондог, Б.Эрдэнэсүрэн гишүүдийн гаргасан 15 дахь санал дэмжигдэж байна.

Ц.Нямдорж: Эрхэм гишүүд ээ. Булган аймгийн Гурванбулаг сумын Иргэдийн хурлын төлөөлөгчид, бас Говь-Алтай аймгийн Тонхил сумын 10 жилийн сургуулийн багш нар Очирхүү гишүүн, Цэнгэл гишүүн нарын урилгаар чуулганы ажиллагаатай танилцаж байна. Та бүхэнд аз жаргал, сайн сайхан бүхнийг хүсэн ерөөж байна. Ажлаа сайн хийж сайхан амьдарцгаагаарай гэж ерөөе.

16. УИХ-ын гишүүдийн төслийн 1 дүгээр зүйлийн 7/ буюу хуулийн 28 дугаар зүйлд нэмж орох 28.1.15 дахь заалтыг “аймаг, нийслэлийн ажиллах хүчний хэрэгцээнд үндэслэн дээд боловсролын байгууллагад зохих журмын дагуу элссэн иргэдээс төрийн буцалтгүй тусламжаар суралцуулах оюутны тоог жил бүр аймаг, нийслэлээр тогтоож, гэрээний үндсэн дээр суралцуулах журам баталж, хэрэгжүүлэх” гэж өөрчлөн найруулах гэсэн саналыг дэмжиж санал хураалт явуулъя.

39 оролцож, 34 зөвшөөрч, 5 татгалзсан байна. 87.2 хувийн саналаар  Д.Дондог, Б.Эрдэнэсүрэн гишүүдийн гаргасан 16 дахь санал дэмжигдэж байна.

17. Засгийн газрын төслийн 1 дүгээр зүйлийн 6/ буюу хуульд нэмж орох 28.1.16 дахь заалтын “түгээх” гэсний өмнө “хэвлэх,” гэж нэмэх гэсэн саналыг дэмжье гэсэн байна. 

Ц.Нямдорж: З.Энхболд гишүүн 17 дахь санал дээр асуулт.

З.Энхболд: Төсвийн зарлага яаж нэмэгдэх вэ гэдэг асуулт байна л даа. Хэвлэх үүрэг авчихаар төсвийн зарлага хэдэн төгрөгөөр нэмэгдэх юм бэ.

Ц.Нямдорж: Цанжид гишүүн асууя. Хэвлэл түгээвэл зардал яаж нэмэгдэх юм бэ гэж байна.

Б.Эрдэнэсүрэн:   Энэ ямар ч зардал гарахгүй шүү дээ. Зүгээр яамны эрх үүрэг дотор байгаа юм. Стандартыг хэвлүүлэх асуудлыг яам хариуцдаг байхгүй юү одоо бэлэн болгож хэвлүүлэх. Тэрийгээ тараах, түгээх асуудлыг нь хариуцна гэсэн ийм заалт. Тэрнээс энэнд ямар нэгэн хөрөнгө мөнгөтэй холбоо байхгүй. 

Ц.Нямдорж: Хэвлэх, түгээх ажлыг зохион байгуулах л юм байгаа биз дээ.

Б.Эрдэнэсүрэн: Тийм зохион байгуулах.

Ц.Нямдорж: Тэгээд биччихээч дээ тэгвэл.

Энэ саналыг дэмжье гэсэн санал хураалт явуулъя. 

Одсүрэн энэ хуулийнх нь найрлага, үг үсгэн дээр маш сайн суугаарай та нар.

39 оролцож, 28 зөвшөөрч, 11 татгалзсан байна. 71.8 хувийн саналаар  А.Цанжид, Б.Эрдэнэсүрэн гишүүдийн гаргасан 17 дахь санал дэмжигдэж байна

18. Засгийн газрын төслийн 1 дүгээр зүйлийн 8/ буюу хуулийн 29 дүгээр зүйлд нэмж орох “Аймаг, нийслэлийн иргэдийн Төлөөлөгчдийн Хурал нь орон нутгийн өмчийн сургалтын байгууллага байгуулах, өөрчлөх, татан буулгах асуудлыг боловсролын асуудал эрхэлсэн төрийн захиргааны төв байгууллагатай зөвшилцөн шийдвэрлэнэ.” гэсэн 29.2 дахь хэсгийг хасах гэсэн байна.

Ц.Нямдорж: Энэ яагаад хасах гэж байгаа юм бол. Би тодруулж байна Эрдэнэсүрэн гишүүнээ.

Гишүүдийн санаачилсан хурлын хуулийн төсөл дээр ийм боловсролын байгууллага байгуулах, татан буулгах шийдвэр гаргана гэсэн томъёолол явж байна лээ шүү дээ. Яагаад хасах гэж байгаа юм бэ.

Б.Эрдэнэсүрэн: Энэ яам ийм асуудал оруулж ирсэн юм. Ерөнхий боловсролын сургууль цэцэрлэгийг байгуулах, татан буулгах асуудлыг аймгийн иргэдийн төлөөлөгчдийн хурал шийдвэрлэнэ гэж. Тэгэхээр энэ лиценз өгөх асуудлыг бид нар нэлээд олон талаас нь ярьж байгаад, түрүүн ч бас яригдаад байсан уучлаарай би түрүүн буруу юман дээр хэлчихсэн байна лээ шүү тэр яг зөв байсан байна лээ. Тэр тусгай зөвшөөрөл өгөх асуудлыг нь аймаг, нийслэлийн засаг дарга нэгэнт өгчихөж байгаа учраас одоо хурал гэж давхацсан заалт Засгийн газраас ороод ирсэн юмаа. Тийм учраас хурал ийм хоёр зэрэгцээ юм байж болохгүй шүү дээ. Тийм учраас Засаг дарга нь өгөх нь оновчтой гэж үзээд Засаг дарга нь өгөхөөр болсон юмаа.

Ц.Нямдорж: За ингээд 18 дахь саналыг саяын миний уншсан саналыг, 29 .2-ыг хасъя гэсэн саналыг дэмжье гэсэн санал хураалт явуулъя. 

39 оролцож, 21 зөвшөөрч, 18 татгалзсан байна. 53.8 хувийн саналаар  Ч.Содномцэрэн, Б.Эрдэнэсүрэн гишүүдийн гаргасан 18 дахь санал дэмжигдэж байна.

19. Мөн төслийн 6 дугаар зүйлийн “30.1.3”-ыг хасч, төслийн 2 дугаар зүйлд “30.1.3-ын “асуудлыг” гэсний дараа ”аймаг, нийслэлийн боловсролын газрын дүгнэлтийг үндэслэн” гэж нэмэх гэсэн саналыг дэмжье.

Ц.Нямдорж: 30.1.3-ыг хасая гэчихээд дахиад нэмье гэдэг нь ямар учиртай юм бэ. Ингэсэн байна Эрдэнэсүрэн гишүүнээ.

Засгийн газрын 30.1.3-ыг хасая гэсэн байна. Тэгчихээд төслийн 2 дугаар зүйлд 30.1.3-ыг “асуудлыг” гэсний дараа “аймаг, нийслэлийн боловсролын газрын дүгнэлтийг үндэслэн” нэмье гэсэн байна. Хасчихаад нэмнэ гэхээр юу гэж ойлгох вэ.

Б.Эрдэнэсүрэн: 30.1.3 бол орон нутгийн боловсролын сургалтын байгууллага байгуулах, өөрчлөх, татан буулгах асуудлыг аймаг, нийслэлийн засаг дарга шийдвэрлэнэ гэсэн одоогийн заалт байгаа юм. Гэтэл энэ заалт давхцаад Засгийн газраас ч орж ирээд, гишүүдээс зэрэгцээд ороод ирсэн учраас нэг заалтаа хасаад нөгөөхийг нь оруулж байгаа юм л даа. Тэгээд энэ дээр ямар нэгэн асуудал байхгүй. Бид түрүүн ярилаа шүү дээ Боловсролын газар нь энэ тусгай зөвшөөрөл өгч болох уу үгүй юү гэсэн дүгнэлт гаргадаг тэр эрхийг нь Боловсролын газарт нь өгч байгаа юм.

Ц.Нямдорж: За ямар ч байсан санал хураалт явуулчихъя. Нэг л сонин санагдаад байх юм. Хасчихаад нэмнэ  гэхээр сонин сонсогдоод байна.

39 оролцож, 15 зөвшөөрч, 26 татгалзсан байна. 36.6 хувийн саналаар   Б.Эрдэнэсүрэн гишүүдийн гаргасан 19 дэх санал дэмжигдсэнгүй.


Хасагдлаа шүү, дэмжигдэхгүй байна шүү. Энэ санал уначихлаа л даа. Байнгын хороон дээрээ хоёрдахь хэлэлцүүлгийн үеэр дахиж авч үзээрэй. Тэгээд гуравны хоёроор ойлголцох шаардлага байвал тэр журмаараа л ороод ир.

20. Мөн төслийн 6 дугаар зүйлийн “30.1.6”-г хасч, төслийн 2 дугаар зүйлд “30.1.6-гийн “сургууль” гэсний дараа ”цэцэрлэг” гэж нэмэх гэсэн байх юм.

Ц.Нямдорж: Энэ ер нь юу яваад байгаа юм бэ. Яг саяынх шиг хасчихаад нэм гэсэн юм ороод ирлээ шүү дээ. Яаж ч бодсон хасчихаад нэмнэ гэхээр хүн ойлгодоггүй юм байгаа биз дээ. Сонин юмаа.

Т.Ганди: Даргаа ийм байхгүй юү. Гурван төсөл байгаа. Бидэнд суурь хууль байна. Энэ суурь хуулин дээр Засгийн газраас хууль өөрчлөхөөр оруулж ирсэн, дээрээс нь Их Хурлын гишүүдийн хууль, нэмэлт өөрчлөлтийн хууль, ингээд З төслөө бид нар өнөөдөр ярьж байна шүү дээ.

Тийм учраас энэ хоёр төсөл дээр найрлагын шинж чанартай зүйл хийхэд суурь хуулин дээр чинь найрлагын өөрчлөлт ороод явж байгаа байхгүй юү. Тийм учраас бид нар ингэж хийгээд байгаа юм. 

30.1.3 гэдэг чинь өргөн барьсан төсөл дээрээ найрлагаар нь авах зүйл нь хийгдээд үндсэн суурь хуулиндаа өөрчлөлт ороод явна гэсэн үг шүү дээ. Тэрийг л хэлэх гэж байгаа юм.

Ц.Нямдорж: Би иймэрхүү юмыг ойлгоноо. Хазгай хэлтэй ч гэсэн Ганди гишүүнээ.

Т.Ганди: Би таныг хазгай гээгүй шүү дээ. Зөв л ярьж байна шүү дээ.

Ц.Нямдорж: Наадахыг чинь хамгийн сонирхолтой нь Засгийн газраас өргөн мэдүүлсэн төслийн 30.1.3-ыг хасчихаад дахиад аль хууль нь мэдэгдэхгүйгээр 30.1.3-ыг нэм гэхээр болохоо байчихаж байгаа байхгүй юү. Аль төслийнх нь юм бэ. Эсвэл гишүүдийн санаачилсан юмуу. 

Б.Эрдэнэсүрэн: 30.1.6 гэдэг заалт Засгийн газрын санаачлаад 30.1.6 гээд нэг санал оруулаад ирчихсэн байж байгаа юм. Тэгэхээр энэ дээр тэгээд биччих байж л дээ. Засгийн газрын төслийн 30.1.6-г хасаж Боловсролын одоо үйлчилж байгаа хуулийн 30.1.6-гийн сургууль гэсний дараа цэцэрлэг гэж нэмж байгаа юмаа. Түрүүчийнх бас яг адилхан байхгүй юү. Энэ үндсэн хуулин дээр нь өөрчлөлт оруулаад Засгийн газрын хуулийн яг тэр заалтыг хасч байгаа юм. Тийм учиртай юм. Энэ дээр тэгж бичигдээгүй учраас уучлаарай гишүүдэд буруу ойлгогдоод байх шиг байна л даа.

Ц.Нямдорж: Засгийн газраас өргөн мэдүүлсэн төсөлд чинь 30.1.6-г ер нь хөндсөн байгаа юү. Одоо мөрдөж байгаа хуулийн.

Б.Эрдэнэсүрэн: Байж байгаа юм. Тэрийг нь хасаад одоо байгаа хуулийн 30.1.6-д өөрчлөлт оруулж байгаа байхгүй юү.

Ц.Нямдорж: Тэгээд одоо мөрдөж байгаа хуулийн гээд хэлчих нь яасан юм бэ.

За санал хураалт явуулъя. Энэ саналыг дэмжье гэсэн санал хураалт явуулъя. 20 дахь саналыг.

Ганцхан үг, үсгээс, нэг цэг таслалаас болоод хуулийн юм болохоо байгаад явчихдаг юм шүү дээ. Энэ Тамгын газрынхан яагаад ийм юм оруулж ирж байнаа ер нь .

41 оролцож, 20 зөвшөөрч, 21 татгалзсан байна. 48.8 хувийн саналаар  Б.Эрдэнэсүрэн гишүүдийн гаргасан 20 дахь санал дэмжигдсэнгүй.


Ц.Нямдорж: Хоёр жижигхэн үгнээс болоод хууль татна гэж юу байх вэ дээ. Эрдэнэсүрэн гишүүнээ дахиад нэг сайн ойлголцоод хоёрдугаар хэлэлцүүлэг дээрээ Байнгын хороон дээр босгохыг оролдоцгооё тиймээ.


За 21 дэх санал хураалт явуулъя.


21. Засгийн газрын төслийн 3 дугаар зүйлийн 3/ буюу хуулийн 39.6 дахь хэсгийг өөрчлөн найруулж байгаа заалтыг дараахь байдлаар өөрчлөн найруулах:

“39.6. Орой, эчнээ, албан бус хэлбэрээр иргэдэд бичиг үсгийн боловсрол олгох болон бага, суурь, бүрэн дунд боловсрол эзэмшүүлэхэд шаардагдах зардлыг улсын болон орон нутгийн төсвөөс санхүүжүүлнэ гэсэн саналыг дэмжье гэсэн санал хураалт явуулъя.

41 оролцож, 35 зөвшөөрч, 6 татгалзсан байна. 85.4 хувийн саналаар  А.Цанжид, Б.Эрдэнэсүрэн гишүүдийн гаргасан 21 дэх санал дэмжигдэж байна

22. УИХ-ын гишүүдийн төслийн 3 дугаар зүйлийн 8/ буюу хуулийн 39.7 дахь хэсгийг өөрчлөн найруулж байгаа заалтыг “Орон нутгийг мэргэжилтэй боловсон хүчнээр хангах, нийгэмд чухал хэрэгцээтэй мэргэжлээр мэргэжилтэн бэлтгэх, суралцагчийн авьяасыг дэмжих, орлого багатай болон хөгжлийн бэрхшээлтэй иргэдэд боловсрол эзэмших бололцоог олгох зорилгоор суралцагчид сургалтын төлбөрийн зээл, буцалтгүй тусламж олгох бөгөөд зээл, буцалтгүй тусламж олгох журмыг Засгийн газар тогтооно.” гэж өөрчлөн найруулах гэсэн саналыг дэмжье гэсэн санал хураалт явуулъя.

41 оролцож, 33 зөвшөөрч, 8 татгалзсан байна. 80.5 хувийн саналаар  А.Цанжид, Б.Эрдэнэсүрэн гишүүдийн гаргасан 22 дахь санал дэмжигдэж байна


Редакцийн найрлагыг нь их зөв хийгээрэй Одсүрэн. Гишүүдэд бүрэн эрхээ хэрэгжүүлэхэд нь Тамгын газар ядахнаа ийм юман дээр туслах хэрэгтэй шүү дээ та нар.

23. Гишүүдийн төслийн 2 дугаар зүйлийн хуулийн 40.2 дахь хэсэгт нэмэлт оруулах заалт болон Засгийн газрын төслийн 3 дугаар зүйлийн 4/ буюу хуулийн 40.2 дахь хэсгийг өөрчлөн найруулах заалтуудыг нэгтгэж, дараахь байдлаар найруулах:

“40.2. Төрийн өмчит бүх шатны сургуулийн тогтмол зардал, ерөнхий боловсролын сургууль, мэргэжлийн сургалт, үйлдвэрлэлийн төвийн дотуур байрны нийт зардал, цэцэрлэгийн хүүхдийн хоолны зардлын зарим хэсэг, өмчийн хэлбэр харгалзахгүйгээр ерөнхий боловсролын албан болон албан бус сургалтад хамрагдаж байгаа нэг сурагчид ногдох сургалтын нормативт зардлыг улсын төсвөөс тус тус санхүүжүүлнэ” гэсэн санал хураалт явуулъя.

41 оролцож, 28 зөвшөөрч, 13 татгалзсан байна. 68.3 хувийн саналаар Т.Ганди, С.Ламбаа, Б.Эрдэнэсүрэн гишүүдийн гаргасан 23 дахь санал дэмжигдэж байна.

24. Засгийн газрын төслийн 3 дугаар зүйлийн 4/ буюу хуулийн 40.3 дахь хэсгийг өөрчлөн найруулах заалтыг дараахь байдлаар өөрчлөн найруулах.

“40.3. Сургуулийн байршил, хэв шинж, суралцагчдын тоо болон мэргэжлийн чиглэл, хөгжлийн бэрхшээлтэй суралцагчдад шаардагдах нэмэлт зардлыг үндэслэн сургуулийн өмнөх, бага, дунд, мэргэжлийн боловсрол эзэмшүүлэхэд нэг суралцагчид ногдох хувьсах зардлын нормативыг Засгийн газар жил тутам сургууль бүрээр шинэчлэн тогтооно.” гэсэн байх юм. Сургууль бүрээр гэхээр 796 сургуулийг бүгдийг нь тогтоох юм байна тийм ээ.

Яаж Засгийн газар 796 сургуулийн юм тогтоох юм бэ. За энэ саналыг дэмжье гэсэн санал хураалт явуулъя.

41 оролцож, 18 зөвшөөрч, 23 татгалзсан байна. 43.9 хувийн саналаар энэ санал дэмжигдэхгүй байна.

25. Засгийн газрын төслийн 4 дүгээр зүйлийн “40.4.4-ийн ”сургууль, коллежид” гэснийг “сургуульд” гэж өөрчлөх” гэснийг хасах гэсэн саналыг дэмжье гэсэн санал хураалт явуулъя.

40 оролцож, 26 зөвшөөрч, 14 татгалзсан байна. 65.0 хувийн саналаар Б.Эрдэнэсүрэн гишүүдийн гаргасан 25 дахь санал дэмжигдэж байна.

26. Гишүүдийн төслийн 1 дүгээр зүйлийн 11/ буюу хуулийн 42 дугаар зүйлд нэмж орох 42.7 дахь хэсэг болон Засгийн газрын төслийн 2 дугаар зүйлийн хуулийн 42.3 дахь хэсэгт нэмэлт оруулах заалтуудыг нэтгэж, дараахь байдлаар томъёолох:

“42.3. Цэцэрлэг, сургуулийн барилга байгууламж, сургалтын техник хэрэгсэл, тоног төхөөрөмж, хоол хүнсний зүйл болон суралцагчийн эрүүл ахуй, ариун цэвэр, аюулгүй байдлын норм, нормативыг холбогдох хууль тогтоомж, боловсролын стандартыг үндэслэн боловсрол, эрүүл мэндийн болон санхүүгийн асуудал эрхэлсэн төрийн захиргааны төв байгууллага хамтран баталж мөрдүүлнэ.” гэж өөрчилье гэсэн байна. Энэ саналыг дэмжье гэсэн санал хураалт явуулъя.

40 оролцож, 23 зөвшөөрч, 17 татгалзсан байна. 57.5 хувийн саналаар С.Ламбаа, Б.Эрдэнэсүрэн гишүүдийн гаргасан 26 дахь санал дэмжигдэж байна.


27. Гишүүдийн төслийн 3 дугаар зүйлийн 9/ буюу хуулийн 43.1.5 дахь заалтыг өөрчлөн найруулах заалтыг “тухайн нутаг дэвсгэрийн онцлог, төвөөс алслагдсан байдлыг харгалзан багшид нэмэгдэл цалин, урамшил, бусад дэмжлэг үзүүлэх” гэж өөрчилье гэсэн байна. Энэ саналыг дэмжье гэсэн санал хураалт явуулъя.

39 оролцож, 31 зөвшөөрч, 8 татгалзсан байна. 79.5 хувийн саналаар Б.Бат-Эрдэнэ, Б.Эрдэнэсүрэн гишүүдийн гаргасан 27 дахь санал дэмжигдэж байна.


28. Гишүүдийн төслийн 3 дугаар зүйлийн 9/ буюу хуулийн 43.1.4, 43.1.5, 43.1.6 дахь заалтыг өөрчлөн найруулах заалтуудын “хөдөөгийн” гэснийг хасъя гэсэн байна. Энэ саналыг дэмжье гэсэн санал хураалт явуулъя.

39 оролцож, 23 зөвшөөрч, 16 татгалзсан байна. 59.0 хувийн саналаар Б.Эрдэнэсүрэн гишүүдийн гаргасан 28 дахь санал дэмжигдэж байна.


29. Засгийн газрын төслийн 1 дүгээр зүйлийн 13/ буюу хуулийн 43.2 дахь хэсэгт нэмж орох 43.2.9 дэх заалтын “төлөвшилдөө” гэснийг “спорт, урлагийн” гэж, “тэдний тогтоосон хэмжээ,” гэснийг “зохих” гэж тус тус  өөрчилье гэж байна. Энэ саналыг дэмжье гэсэн санал хураалт явуулъя.

39 оролцож, 33 зөвшөөрч, 6 татгалзсан байна. 84.6 хувийн саналаар Б.Бат-Эрдэнэ, Б.Эрдэнэсүрэн гишүүдийн гаргасан 29 дэх санал дэмжигдэж байна.


30.  Мөн төслийн 3 дугаар зүйлийн 5/ буюу “суралцагчийн сурах, хөгжих, нийгмийн амьдралд оролцох эрх, эрүүл аюулгүй байдлыг хангах” гэсэн 44.2.5 дахь заалтыг хасъя гэсэн байна. Энэ саналыг дэмжье гэсэн санал хураалт явуулъя. За хасъя гэсэн санал байна.

39 оролцож, 25 зөвшөөрч, 14 татгалзсан байна. 64.1 хувийн саналаар Б.Эрдэнэсүрэн гишүүний гаргасан 30 дахь санал дэмжигдэж байна.


31. Гишүүдийн санаачилсан төслийн 1 дүгээр зүйлийн 14/ буюу “суралцагчийн эрх ашигт хамаарах асуудлаар сургалтын байгууллагаас гаргах дүрэм, журам боловсруулах, батлахад оролцох” гэсэн 45.1.8 дахь заалтыг хасая гэсэн байна. Энэ саналыг дэмжье гэсэн санал хураалт явуулъя. Хасъя гэж байна.

39 оролцож, 21 зөвшөөрч, 18 татгалзсан байна. 53.8 хувийн саналаар Б.Эрдэнэсүрэн гишүүний гаргасан 31 дэх санал дэмжигдэж байна.

32. Гишүүдийн төслийн 1 дүгээр зүйлийн 15/ буюу хуулийн 48 дугаар зүйлд нэмж орох 48.2.6 дахь заалтын “задруулсан” гэсний дараа “, суралцагчаас хуульд заагаагүй төлбөр, хураамж авсан” гэж нэмье гэсэн байна. Энэ саналыг нэмье гэсэн санал хураалт явуулъя. 

Ц.Нямдорж: За нэг шал будах гээд хэдэн төгрөг авчихсан багш нар балрах нээ. Мөнгийг нь өгөх юм байгаа биз дээ.

39 оролцож, 32 зөвшөөрч, 7 татгалзсан байна. 82.1 хувийн саналаар Т.Ганди, С.Ламбаа гишүүдийн гаргасан 32 дахь санал дэмжигдэж байна.

Дээд боловсролын тухай хуульд нэмэлт, өөрчлөлт

             оруулах тухай хуулийн төслийн талаар

1. Төслийн 3 дугаар зүйлийн 1/ буюу  “Их сургууль нь шинжлэх ухааны хэд хэдэн чиглэлээр эрдэм шинжилгээний ажил болон бакалавр, магистр, докторын сургалт эрхэлдэг дээд боловсролын сургалтын байгууллага мөн.” гэсэн 4.2 дахь хэсгийг хасъя гэсэн байна. Энэ саналыг дэмжье гэсэн санал хураалт явуулъя.

Ц.Нямдорж:  Эрдэнэсүрэн гишүүн тайлбарла. Яагаад хасах гэж байгаа юм бэ.

Б.Эрдэнэсүрэн: Хуучин хуулийн 4.2 нь энэнээс арай илүү агуулгатай, дэлгэрэнгүй байна гэж үзсэн учраас энэ төсөлд байгаа хэсгээ хасаад хуучин хуулийнх нь заалтаар үлдээж байгаа юм. Шаардлагатай бол энийг уншчихъя, бараг хэрэггүй байх даа. 4.2.

Ц.Нямдорж: Уншаад өгчих, уншаад өгчих.

Б.Эрдэнэсүрэн: Тэгье тэгье.

Одоогийн хуучин хуулийн 4.2-т ийм заалт байгаа байхгүй юү. 

Их сургууль  нь шинжлэх ухааны хэд хэдэн чиглэлээр суурь ба хавсран судалгаа явуулдаг бакалавр, магистр, докторын сургалт эрхэлдэг үйлдвэр үйлчилгээний бааз лаборатори бүхий эрдэм шинжилгээ, сургалт үйлдвэрлэлийн буюу эрдэм шинжилгээ, сургалтын байгууллага байна гэсэн ийм тодорхойлолтыг нь хэвээр үлдээе. Энэнээс арай илүү багтаамжтай, агуулгатай байна гэж үзсэн юм.

Ц.Нямдорж: 4.2 дахь хэсгийг хасъя гэсэн санал хураалт явуулъя.

39 оролцож, 33 зөвшөөрч, 6 татгалзсан байна. 84.6 хувийн саналаар Б.Эрдэнэсүрэн гишүүний гаргасан санал дэмжигдэж байна.

2. Мөн зүйлийн 1/ буюу 4.3 дахь хэсгийг “Дээд сургууль нь шинжлэх ухааны тодорхой чиглэлээр судалгаа, шинжилгээний ажил явуулдаг, дипломын болон бакалаврын сургалт эрхэлдэг, сургалт-эрдэм шинжилгээний байгууллага байна. Дээд сургууль нь магистрын сургалт эрхэлж болно.” гэж өөрчлөх гэж байна шүү. 

Ц.Нямдорж: За Баярцогт гишүүн асууя.

С.Баярцогт: Тогтолцооныхоо асуудлаар 2, З-аар нь санал хураалгахгүй юмуу. Та тайлбар өгөхдөө ийм тайлбар өгөөд байгаа байхгүй юү. Нэг тайлбар өгөхдөө та ТМС-ийг оруулаад 4 шатлалтай юм шиг тайлбар өгөөд. Энэ чинь дээд боловсролын асуудал яриад байгаа шүү дээ. Коминети коллеж энэ тэр чинь бүгдээрээ л манайхаар мэргэжлийн сургалт үйлдвэрлэлийн төв байхгүй юү. Тэгэхээр тийм жишээ эргэж татангуутаа манайх З-тай байж болно гээд тайлбарлаад байгаа юм. Тэр чинь буруу шүү дээ. Тэгээд хараа үгийн тоглоом хийгээд байгаа байхгүй юү. Их сургууль гэхээр эрдэм шинжилгээ, сургалтын байгууллага гээд, эрдэм шинжилгээ гэдгийг нь урд талд нь гаргаад дээд сургууль гэхээр сургалт эрдэм шинжилгээ гээд байгаа юм. Ер нь бүх л сургуулиуд сургалтын үйл ажиллагаа явуулна, эрдэм шинжилгээний үйл ажиллагаа явуулах чадвартай юү, үгүй юү гэдэг чинь нөхцлөөсөө л болно шүү дээ. Одоо их сургуулиуд яаж байна бүгдээрээ эрдэм шинжилгээ, сургалтын үйл ажиллагаа давхар явуулж байгаа байхгүй юү. Дээд сургуульд ийм бааз үндсэндээ байхгүй байхгүй юү.

Тэгж байхад чинь манайх коллеж гэдэг статусаа гаргаж ирэхийн тулд дахиад дээд сургууль гээд статусаа авч үлдэх гээд байгаа байхгүй юү. Тэгэх хэрэггүй. Тогтолцоогоо нэгмөсөн шийдээд л явъя л даа. Холион бантан хийгээд З юмтай. Эрдмийн зэрэг дээр ч гэсэн олон юм хуулж байгаад олон тогтолцоотой болгоод байгаа байхгүй юү. Нэг юмаа л сайн хийчихье л дээ.

Ц.Нямдорж: Одоо санал орж ирээгүй юм чинь яаж шийдэх юм бэ. Саналаа хураая. Асуудал байгаа бол дараа нь жичид нь оруулж ирэхээс дээ. 

Түрүүн уншсан хоёрдахь гэж өөрчилье гэсэн дээд сургууль нь магистрын сургалт эрхэлж болно гэж өөрчлөх гэсэн энэ хэсгийг дэмжье гэсэн санал хураалт явуулъя.

39 оролцож, 26 зөвшөөрч, 13 татгалзсан байна. 66.7 хувийн саналаар С.Ламбаа, Ч.Содномцэрэн, Б.Эрдэнэсүрэн гишүүдийн гаргасан санал дэмжигдэж байна.

За сүүлчийн санал. Төслийн дээд боловсролын хуулийнх шүү.

3. Төслийн 4 дүгээр зүйлийн “5.5, 5.8, 8.1, 8.2, 8.4, 8.5, 11.1, 11.2, 13.2, 13.3, 13.5, 15.1, 18.1-ийн “сургууль, коллежийн” гэснийг “сургуулийн” гэж, 6.3, 6.4, 17.3-ын “сургууль, коллежид” гэснийг “сургуулийн” гэж өөрчлөх” гэснийг хасъя гэсэн байна. Энэ саналыг дэмжье гэсэн санал хураалт явуулъя.

40 оролцож, 33 зөвшөөрч, 7 татгалзсан байна. 82.5 хувийн саналаар сүүлчийн санал дэмжигдлээ. Төслийг Байнгын хорооны хоёрдахь хэлэлцүүлэгт шилжүүлж байна.


Тамгын газар гишүүдтэй ажиллаж цэгцтэй юм оруулж ирээрэй.


Ц.Нямдорж: Горимын санал байна гишүүд ээ. Өнөөдөр хэлэлцэх асуудлаас ганцхан асуудал үлдсэн байхаа.


Орон нутгийн хамгаалалтын асуудлын талаар. Энэ асуудлаа хэлэлцээд хэлэлцэх эсэхээ шийдчихээд тэгээд үдээс хойш Байнгын хороодоо хуралдуулбал яасан юм бэ.


Хоёр. Монгол Улсын төрөөс орон нутгийн хамгаалалтын талаар баримтлах бодлого батлах тухай УИХ-ын тогтоолын төсөл /хэлэлцэх эсэх/


Н.Нямдорж: За Сономпил сайд илтгэлээ тавиад гишүүд бараг асуухгүй шахуу хэлэлцэх эсэхээ шийдээд. За Содномпил сайд.


М.Сономпил: Их Хурлын дарга, эрхэм гишүүд ээ.


Монгол Улсын Үндэсний аюулгүй байдлын үзэл баримтлал, батлан хамгаалах бодлого, бүх нийтийг хамгаалах батлан хамгаалах тогтолцоонд тулгуурласан, өөрийнхөө дотоод байгаа хүч арга хэрэгсэл, гадаад хүчин зүйлийг өргөнөөр ашиглан батлан хамгаалах цэргийн салбарын итгэлцлийг бэхжүүлэх, бүс нутгийн аюулгүй байдлыг хангах механизм бий болгох, олон улсын хүчин чармайлт, хамтын ажиллагаанд бололцооныхоо хэрээр оролцох юмаа тодорхойлсон.


УИХ-ын 1998 оны 56 дугаар тогтоолоор баталсан Монгол Улсын төрийн цэргийн бодлогын үндэс, бичиг баримтанд Монгол Улс өөрийгөө хамгаалах зарчим нь орон нутгийн хамгаалалтанд үндэслэн батлан хамгаалах нэмэгдмэл тогтолцоонд тулгуурлана гэж заасан.


Орон нутгийн хамгаалалтад төрөөс баримтлах албан ёсны бодлого, орон нутгийн хамгаалалтын удирдлага, бүтэц зохион байгуулалт, орон нутгийн хамгаалалтад нутгийн захиргаа, цэргийн болон иргэний байгууллагуудын үйлдэх чиг үүрэг, эдгээр байгууллагуудын харилцан ажиллагааг зохицуулах эрх зүйн баримт бичиг зайлшгүй шаардлагатай байгаа юм.


Энэ нь тус салбарын шинэчлэлт өөрчлөлт, шинчлэгдэж байгаа нийгмийн олон талт үйл ажиллагаа, манай улсын аюулгүй байдлын шинэ орчин, нөхцлөөс урган гарч байгаа юм.  Орон нутгийн хамгаалалт нь батлан хамгаалах нэгдмэл тогтолцооны үндэс, өөрийгөө хамгаалах стратеги тул түүнийг улсын болон орон нутгийн тогтвортой хөгжил, улс орны аюулгүй байдлыг хангах бодлогын хүрээнд өргөн утгаар нь авч үзэх зайлшгүй шаардлага урган гарч байгаа юм.


Өргөн уудам газар нутагтай, цөөн хүн амтай, нийгэм, эдийн засгийн, батлан хамгаалах нөөц бололцоо хязгаарлагдмал, өөрийгөө цэргийн хүчээр хамгаалах бололцоо дутмаг Монгол Улсын хувьд орон нутгийн нөөц бололцоо, ард иргэдийн идэвхтэй оролцоонд тулгуурласан орон нутгийн хамгаалалт нь батлан хамгаалах нэгдмэл тогтолцооны үндэс болох юм.


Баримт бичиг нь бүтцийн хувьд 6 хэсгээс бүрдэнэ. Монгол Улсын төрөөс орон нутгийн хамгаалалтын талаар баримтлах бодлогын төслийг Засгийн газрын хуралдаанаар хэлэлцэж дэмжиж Засгийн газрын гишүүдийн саналыг тусгасан, Үндэсний аюулгүй байдлын зөвлөлд танилцуулагдан санал авч Улсын Их Хуралд өргөн мэдүүлэхээр тогтсоны дагуу энэхүү баримт бичгийн төслийг танилцуулж байна.


Монгол Улсын Төрөөс орон нутгийн хамгаалалтын талаар баримтлах бодлого батлах тухай Улсын Их Хурлын тогтоолын төсөл, түүний хавсралт, холбогдох материал хүргэгдсэн болно.

Анхаарал тавьсанд баярлалаа.

Ц.Нямдорж: Аюулгүйн хорооны дүгнэлт гарсан Ж.Гүррагчаа гишүүн танилцуулна. Гүррагчаа гишүүнийг индэрт урьж байна.

Ж.Гүррагчаа: Улсын Их Хурлын дарга, эрхэм гишүүд ээ.

Монгол Улсын Засгийн газраас 2006 оны 11 дүгээр сарын 1-ний өдөр Улсын Их Хуралд өргөн мэдүүлсэн Монгол Улсын төрөөс орон нутгийн хамгаалалтын талаар баримтлах бодлого батлах тухай Улсын Их Хурлын тогтоолын төслийг хэлэлцэх эсэх асуудлыг Аюулгүй байдал, гадаад бодлогын байнгын хороо 2006 оны 11 дүгээр сарын 15-ны өдрийн хуралдаанаараа хэлэлцээд дараахь санал, дүгнэлтийг Улсын Их Х урлын нэгдсэн хуралдаанд оруулж байна.

Байнгын хорооны хуралдаанаар Улсын Их Хурлын дээрх тогтоолын төслийг хэлэлцээд, төслийг Улсын Их Хурлын нэгдсэн хуралдаанаар хэлэлцүүлэх эсэх талаар санал хураалт явуулахад уг төслийг нэгдсэн хуралдаанаар хэлэлцүүлэхийг хуралдаанд оролцсон гишүүд санал нэгтэйгээр дэмжсэн бөгөөд төслийг цаашдын хэлэлцүүлэгт бэлтгүүлэхээр Байнгын хорооноос Ажлын хэсэг томилон ажиллуулах нь зүйтэй гэж үзсэн болно.

Улсын Их Хурлын эрхэм гишүүд ээ,


Монгол Улсын төрөөс орон нутгийн хамгаалалтын талаар баримтлах бодлого батлах тухай Улсын Их Хурлын тогтоолын төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Ц.Нямдорж: Асуулт асуух гишүүн байна уу.


Санаачлагчийн илтгэл болон байнгын хорооны дүгнэлттэй холбогдуулан асуулттай гишүүн байхгүй юү.


За Баярцогт гишүүн, З.Энхболд гишүүн. 

С.Баярцогт: Би хоёр асуулт асуух гээд байгаа юм. Энэ бодлогыг боловсруулахад хилийн ба дотоодын цэргийг, тэгээд Онц байдлын газрын оролцоо хэр зэрэг туссан бэ. Хэр оролцож боловсруулсан бэ. Хоёрдугаарт нь хилийн бүсийн оршин суугчид, хилийн зурвас руугаа илүү түлхүү орж ажиллаж амьдарч хил хамгаалалтын бодлогоо явуулах ийм бодлогыг энэ дээр оруулж өгсөн үү. Орос, Хятадууд илүү түлхүү оруулаад байдаг, манайх нутгийнхныгаа хилийн зурваснаас хөөгөөд байдаг энэ тогтолцоогоо яаж зохион байгуулах юм бэ.


Гуравдугаарт нь одоо Оростой хиллэж байгаа хил дээр 2 том асуудал гарч ирээд байна. Нэгдүгээрт хар тамхины асуудал, хоёрдугаарт нь бэлгийн замаар дамжиж байгаа ДОХ-ын асуудал. Яагаад гэвэл Буриад энэ хоёр асуудлаар хамгийн эмзэг цэг болоод, хамгийн их өсөлттэй байгаа. Энэ дээр ямар бодлого барьж оруулсан бэ. Сүүлд нь муу архи гээд асуудал байгаа.


Эцсийн судалгаагаар Сүхбаатараас 5-6 км-ын цаана байгаа Наушик дээр гарч байгаа гэмт хэргийн 40 хувь нь хар тамхи хэрэглэсний үндсэн дээр гарч байна гэсэн дүгнэлт байгаа.


Ц.Нямдорж: За Сономпил сайд хариулъя. Хурдхан хурдхан 2-хон үгээр хариулаадах.


М.Сономпил: Бичиг баримтыг боловсруулахад хилийн цэрэг, онцгой байдлаас санал, дүгнэлтийг авсан. Ер нь манай гишүүдийн ойлголт буруу байгаад байгаа юм. Хилийн цэрэг, Батлан хамгаалах хоёрыг салангид ойлгоод байгаа юм. Зэвсэгт хүчний нэгдсэн бүрэлдэхүүнд байгаа гэж ойлгох хэрэгтэй. Тайван цагт ерөнхий зориулалтын ба хилийн ба дотоодын цэрэг мэргэжлийн цэргийн үйл ажиллагаа явуулна гэж Зэвсэгт хүчний хуулинд байгаа. Тийм учраас нэгдмэл ойлголттой, нэгдсэн үйл ажиллагаа явуулдаг. Орон нутгийн хамгаалалтын тал дээр хамтарч ажиллах юмаа. Погонь зүүсэн цэргийн албан хаагч тул улс орны онцгой байдал, ямар нэгэн гамшиг аюулын байдалд хамтран ажиллах ийм цогц хамгаалалтын талаар ажиллах цогц бодлого боловсруулж оруулж байгаа юм.


Ц.Нямдорж: Баярцогт  гишүүнээ наадахын чинь талаар хилийн талаар баримтлах бодлого гээд өөр баримт бичиг батлагдчихсан юмаа Их Хурлаас. Энэ бол өөр асуудал.


Энхболд гишүүн.


З.Энхболд: Үзэл баримтлал дээр төсвийн зарлага нэмэгдэх болон, одоогийн байгаа төсөв дотроо багтах тухай танилцуулган дээр бичээгүй учраас би асуух гээд байгаа юм. Зардал ямар нэгэн байдлаар нэмэгдэх үү, хуулийн төсөл дээр болохоор улс орон нутгийн төсвөөс тусгана гээд биччихсэн байна. Одоогийн байгаа төсвийнхөө хүрээнд зохицоод явах юмуу, үгүй юү гэж нэг асуулт байна.


Хоёрдахь асуулт. Орон нутагт хамгийн их тохиолддог нийтийг хамарсан гамшиг бол гал түймэр, үед хоёр байгаа юм. Гал түймэр, үер хоёрын үеэр Засаг дарга нар дайчлах гээд очдог гэртээ нуугдаад гардаггүй ийм хүндрэлүүд гараад байгаа юм. Энийг хуульд тодорхой болгож Засаг даргын эрхийг өргөжүүлэх талын заалт оруулж өгвөл энэ хууль юм шиг байна л даа. Тэгээд тийм юм байхгүй байна. Одоо хамгийн түрүүнд хийх практик ажил бол гал түймэр байгаа юм. Хангайн сумдад түймэр гардаг очиж унтраадаг хүн хуучин шигээ дайчлагдахаа больчихоод байгаа юм. Энэ хуулийн төсөлд тийм юм нэмэх бололцоо байна уу. Тэр талаар танай яамны ажил уу, онцгой байдлын ажил уу, би бас гайхаад сууж байна л даа.


М.Сономпил: Баярлалаа. Энэ хуулийг боловсруулахад энэ дээр нэлээд анхаарсан. Энэ төсөв дотроо багтааж ямар нэгэн зардал гарахгүй мэдээж орон нутгийн хамгаалалтын,  орон нутагт ямар нэг аюултай байдал үерийн ч байдаг юмуу, гамшгийн байдал тохиолдсон нөхцөлд мэдээж тодорхой хэмжээний зардал гарна. Мэдээж онц байдал зарласан нөхцөлд энэ нөхцөлд тодорхой хэмжээний зардал нөөц хөрөнгөнөөс ч юмуу, бусад зардлаас гарах нь дамжиггүй. Энэ хуулинд зардал тусгаж өгөөгүй юм.


Энэхүү хуулинд бид тодотгоод хэлээд өгчихье. Орон нутгийн хамгаалалтын талаарх бодлогын хэрэгжүүлэхэд терроризм, зохион байгуулалттай хэрэгтэй тэмцэх, гамшгаас хамгаалах ба хүмүүнлэгийн тусламж үзүүлэх, орон нутгийн бүтээн байгуулалтад дэмжлэг үзүүлэх, аюулгүй байдлын мэдээллийн нэгдсэн сүлжээг орон нутагт бий болгох, хөгжүүлэх, ерөнхий зориулалтын, хилийн болон дотоодын цэргийн ажиллагаанд дэмжлэг үзүүлэх, дайчилгааны бэлтгэл нөөцийг болон орон нутгийн хамгаалалтад оролцуулах бүрэлдэхүүнийг сургах, улсын дайчилгаа, зэвсэгт хүчний дэлгэн байгууллагад дэмжлэг үзүүлэх, улсын дайчилгааны даалгавартай материал, хэрэгслийн нөөцийн дэмжлэг үзүүлэх, иргэдэд эх оронч хүмүүсийг төлөвшүүлэх, иргэдийн эрүүл мэндийн боловсролыг дээшлүүлэх гэсэн үндсэн чиглэлтэй байгаа юм.


Ц.Нямдорж: За санал хураалт явуулъя. Санал хэлэх гишүүн байхгүй биз дээ. Ингээд энэ асуудлыг хэлэлцье гэсэн дүгнэлтийг Байнгын хороо гаргасан байна.


Хэлэлцье гэсэн санал хураалт явуулъя. Байнгын хороо анхны хэлэлцүүлэгтээ сайн бэлтгээрэй.


40 оролцож, 30 зөвшөөрч, 10 татгалзсан байна. 75.0 хувийн саналаар хэлэлцье гэсэн шийд гарч байна. Байнгын хороонд шилжүүлж байна.


Үдээс хойш Төсвийн болон Эдийн засгийн байнгын хороод хуралдах цагаа товлоод гишүүд хуралдаа сайн ороорой. Төсвөө жаахан явуулъя. Нэгдсэн чуулган байхгүй.

Хуралдаан 12 цаг 45 минутад өндөрлөв.

Соронзон хальснаас хянаж буулгасан:

  Хуралдааны нарийн бичгийн дарга



В.ОЮУН

